ޔައުމިއްޔާ

މާލިއްޔަތު ކޮމިޓީގެ 8 ވަނަ ބައްދަލުވުން. (07.04.2010)

(ބައްދަލުވުމުގެ ކުރީބައި ރެކޯޑު ކުރެވިފަ އެއް ނުވޭ)

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

ހީވޭ، އަޅުގަނޑުމެން އެބަ ނިންމަންޖެހޭ ހެން މި ބަޖެޓު ލައިންގައި މި އޮތް ގޮތަށްތޯ، މިހާރު މި ވާ ގޮތުން އަޅުގަނޑުމެން ކިހާވަރެއްގެ ސަބްސިޑީއެއްތޯ ނިންމަނީ. ހަންޑްރެޑު ފިފްޓީ މިލިއަންތޯ، ހަންޑްރެޑު މިލިއަންތޯ. އެއީ ބަޖެޓުގެ ރެކަމަންޑޭޝަނުގައި އެބައޮތް ފަންސާސް މިލިއަން. އަދި ބަޖެޓަށް އިޞްލާޙެއް ހުށަހެޅި ފާސްވެފައި އެބަ އޮތް ސަތޭކަ މިލިއަން މަސްވެރި ކަމަށް. އޮތް އިރު ހަމަ އެ ގޮތަށް ބަޖެޓްގެ އިޞްލާޙެއް އެބައޮތް ފަންސާސް މިލިއަނެއް ދަނޑުވެރި ކަމަށް ވެސް ހުށަހެޅިފައި. އެހެންވީމާ، މީގެ ތެރެއިން މަސްވެރިކަމުގެ މި އޮތް މައްސަލައިގައި ގޮތެއް އެބަ ނިންމަންޖެހޭ ކަމަށް އަޅުގަނޑަށް ޤަބޫލު ކުރެވެނީ. އެހެންވީމާ، އަޅުގަނޑުމެން މަސައްކަތް ކުރަންވީ ސަތޭކަ މިލިއަނަށްތޯ ސަތޭކަ ފަންސާސް މިލިއަނަށްތޯ އެ ވެލިއު އަށް ބަލައިގެން. އެކަން އަޅުގަނޑަށް ހީވަނީ ކޮމިޓީން ކަންނޭނގެ ނިންމަންޖެހޭނީ. ޝުކުރިއްޔާ.
ރިޔާސަތުން ވާހަކަދެއްކެވުން:

ޝުކުރިއްޔާ. އަޅުގަނޑު ހަމަ މަޢުލޫމާތަށްޓަކައި ދަންނަވާނަން. މި ބަޖެޓު ފާސް ކުރެއްވި އިރު ފާސް ކުރައްވާފައި މި ވަނީ ތިން ކަމަކަށް ބެހިގެން. އެއީ ފަންސާސް މިލިއަން ރުފިޔާ މަސްވެރިންގެ އޯވަރރޯލްކޮށް ހުރި ދަތިތަކަށް ސަބްސިޑައިޒް ކުރުމަށްޓަކައި ދެން، ސަތޭކަ މިލިއަން މި ވަނީ ތެލުގެ ސަބްސިޑީގެ ގޮތުގައި މަސްވެރިންނަށް. ދެން، މި އޮންނަނީ ދަނޑުވެރި ކަމަށް ސަބްސިޑައިޒް ކުރުމަށް ފަންސާސް މިލިއަން ރުފިޔާ. ދެން، މީގެއިތުރުން ކަމެއް އިތުރު ސަބްސިޑީ އަކަށް ފާސް ކުރެވިފަ އެއް ނޯންނާނެ. މިހާރު މި މަޝްވަރާ ކުރެވޭ މަޝްވަރާގެ ތެރޭގައި. އެހެންވީމާ، އެއީ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ދެކޭ ގޮތުގައި މި އަޅުގަނޑުމެން މުޅި ބަޖެޓް ފާސްކުރެވުނު އިރުގައި ބަޖެޓު މުޅި ޖުމްލަ އިތުރު ނުކުރެވޭ ކަހަލަ ގޮތަކަށް ވެގެން ދިޔައީ. އެހެންވީމަ، އަޅުގަނޑެއް ނުދެކެން އެއްގޮތަކަށް ވެސް ސަތޭކަ ފަންސާސް މިލިއަން ރުފިޔާ ކަމަކަށް. އަޅުގަނޑު ދެކެނީ ފަންސާސް މިލިއަން ރުފިޔާ އިން ކަމަށް އަޅުގަނޑުމެން ބަޖެޓު ކޮމިޓީން ހުށަހަޅާފައި އޮތީ. އެހެންނަމަވެސް އިތުރު ކުރައްވާފައި އޮތީ ސަތޭކަ މިލިއަން ރުފިޔާ ކަމަށް. އެހެންވީމާ، އަޅުގަނޑު ދެކެނީ މި ދެންނެވި ކޮމްޕޯނަންޓަކީ ސަތޭކަ މިލިއަން ރުފިޔާ ކަމަށް. އެހެންވީމާ، އަޅުގަނޑަށް އެ ގޮތަށް ފެންނާތީ އެ ވާހަކަ އަޅުގަނޑު ދަންނަވާލީ. ދެން އަދި، އަޅުގަނޑު ދަންނަވާލަން ބޭނުންވޭ ކޮން އަސާސެއްގެ މައްޗަށް ބިނާކޮށްތޯ އަޅުގަނޑުމެން މި ނިންމަނީ ސަތޭކަ ފަންސާސް މިލިއަން ކަމަށް. އެހެންވީމާ، އެކަން އެބަޖެހޭ ސާފުކޮށްލަން. އަޅުގަނޑު ޤަބޫލު ކުރާ ގޮތުގައި މިއީ ހަމަ ސަތޭކަ މިލިއަން މިހާރު އޮތީ
. 

ރިޔާސަތުން ވާހަކަދެއްކެވުން:

އާދެ، ދެން މި އަޅުގަނޑުމެންނަށް ފިނޭންސް މިނިސްޓްރީން ފޮނުއްވާފައި އޮތް ސިޓީން ވެސް ވަރަށް ރަނގަޅަށް ސާފުވާނެ ހެން އަޅުގަނޑަށް ހީވަނީ، މި ފަންސާސް މިލިއަނާއި ސަތޭކަ މިލިއަނާ މި ވަކި ދެ ކަމަކަށް ވަކިން ފާސް ކުރެވިފައި އޮތް ދޭތިކަން. ދެން އެ ގޮތަށް ފިނޭންސް ވެސް އެކްސެޕްޓު ކުރައްވާ އެ ކަމަށް އުސޫލުތަކެއް ކަނޑައަޅާ މި ކޮމިޓީ އަށް މިހާރު ފޮނުއްވާފައި މި އޮތީ. އެހެންވީމާ، އަޅުގަނޑު ޤަބޫލުކުރާ ގޮތުގައި އެ އިޝޫ އަކީ އޭގެ ޖަވާބު ސިޓީ އިން ވެސް އެނގެން އޮތް އިޝޫ އެއް ކަމަށް އަޅުގަނޑު ވެސް ޤަބޫލުކުރަން. އެހެންވީމާ، އެކަން ހަމަ ޙަމްޒާގެ މަޢުލޫމާތަށްޓަކައި ދަންނަވާލަން. 

(ވަގުތުކޮޅަކަށްފަހު)

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އާދެ، ޝުކުރިއްޔާ. މި އަޅުގަނޑު ހަމަ އިންޓަރެކްޓުކޮށްލަން ބޭނުންވީ ދެންމެ ޢަބްދުﷲ އަބްދުއްރަޙީމް ހުށަހަޅުއްވައިފި، އަޅުގަނޑުމެންގެ ކުރީގެ މަސައްކަތް ބަލާ ސަބް ކޮމިޓީ އަކަށް، މީޑިޔާގެ ސަބްސިޑީގެ ކޮމިޓީ އަށް މި ފޮނުއްވަން. ދެން އެ ސަބް ކޮމިޓީގެ މަސައްކަތް ކުރާ މީހެއްގެ ހައިސިއްޔަތުން އަޅުގަނޑު ދަންނަވާލަން ބޭނުންވާ ވާހަކަ އެއް. މީޑިއާގެ ސަބްސިޑީގައި އަޅުގަނޑުމެން މި ސަބް ކޮމިޓީން ކުރަން މި އުޅޭ މަސައްކަތަކީ މަޢުލޫމާތު ސާފުކޮށް މީޑިއާގެ މީހުންނާ ބައްދަލުކޮށް، އެމީހުންގެ ރީޗްއައުޓު އޮތީ ކިހާ ހިސާބަކަށްތޯ މިކަހަލަ ދިރާސާ މަސައްކަތްތަކެއް އެ ކުރަނީ. ކޮށްފައި މި ތަނަށް ރިޕޯޓެއް މި ގެންނަނީ. އެކަމަކު ސަބްސިޑީ މައްސަލައިގައި މީގައި ތަފާތުވާ ގޮތަކީ ސަބްސިޑީ މަައްސަލައިގައި ސަބްސިޑީ ދޭންވީ އަދަދު މި އޮތީ މިނިސްޓްރީ އޮފް ފިނޭންސުން މި ތަނަށް ފޮނުއްވާފައި. ދެންމެ މުޤައްރިރު ނިންމެވި ގޮތަށް ފަންސާސް މިލިއަން މި ސިޓީގައި މި އޮތީ. ފަންސާސް މިލިއަނަކީ އެ ބޭފުޅުން ބަޖެޓް ފާސް ކުރިއިރު އެ ގޮތަށް އަންޑަސްޓޭންޑު ވާ ކަމަށް ބައްލަވާފައި ނޫނިއްޔާ ސަރުކާރުގެ ތެރެއިން އިތުރު ގޮތަކަށް ސަބްސިޑީ ލިބެން އޮތް ކަމަށް ވަންޏާ އެ މި އޮތީ އަޅުގަނޑުމެންގެ ރެކަމަންޑޭޝަނަކަށް އައްސަވާފައި، އެ ތި ބޭފުޅުންނަށް ފެނިވަޑައިގަންނަވާ ފޯމިއުލޭޝަނެއްގެ ދަށުން. ފަންސާސް މިލިއަނަކީ މަސްވެރިކަމުގައި އުޅޭ އޮޑިވެރިންނަށް ދޭން އޮތް އެއްޗެއް. ސަތޭކަ މިލިއަނަކީ މަސްވެރިންގެ ދާއިރާގެ އުޅޭ މަސްވެރިންނަށް ތެލުގެ ސަބްސިޑީ އެއްގެ ގޮތުގައި ދޭ އެއްޗެއް. ފަންސާސް މިލިއަނަކީ ދެން، އިތުރު ފަންސާސް މިލިއަން މި އޮތީ ދަނޑުވެރިކަން ކުރާ މީހުންނަށް ދޭން. އެ ދެން ވަރަށް ކްލިއަރ. ދެން އެ ތިން އަދަދު ބަހާނެ ގޮތުގައި ފޯމިއުލޭޝަނެއް ފޮނުއްވާފައި، އަޅުގަނޑުމެން ޚިޔާލަކަށް މި އައްސަވަނީ. އައްސަވާއިރު އަޅުގަނޑުމެން ޚިޔާލު ދޭ އިރު އަޅުގަނޑުމެންގެ ޚިޔާލުގައި މަޖިލީހުން ފާސް ކޮށްފައި މި އޮތް ފަންސާސް މިލިއަން އޮޑިވެރިންނަށް ދޭން އޮތް އެއްޗެއް، އަޅުގަނޑުމެން މި ކޮމިޓީން އަޅުގަނޑަށް ވިސްނޭ ގޮތުގައި ވެއްޖިއްޔާ އެންޝުއަރ ކުރަންވީ މިނިސްޓްރީ އޮފް ފިނޭންސުން ހުށަހަޅުއްވާފައި އެ ބަހަން އެ ހުށަހަޅުއްވާފައި އޮތް ގޮތުގެ ތެރޭގައި. އެއީ ހަމަ ޙަޤީޤަތުގައި ވެސް އޮޑިވެރިންނަށް ދެވޭ އެއްޗެއްތޯ ނޫނިއްޔާ އޭގައި އެބަހުރިތޯ އަޅުގަނޑުމެން ވިސްނަން ހުރި ކަންކަން އެނގޭތޯ. އެހެންވީމާ، އަޅުގަނޑު ދަންނަވަން މި އުޅެނީ ސަބް ކޮމިޓީ އަށް ގެންދެވި ކަމުގައި ވީނަމަވެސް އަޅުގަނޑުމެންނަށް ދެއްވާށޭ ޓަރމްސް އޮފް ރިފަރެންސެއް އެނގޭތޯ. އަޅުގަނޑުމެން މި އުޅެނީކީ މަޢުލޫމާތު ސާފު ކުރާކަށް ނޫން މި ސަބް ކޮމިޓީގެ. އެހެންވީމާ، އަޅުގަނޑުމެންނަށް ދެއްވަންވީ ޓާމްސް އޮފް ރިފަރެންސްގައި ދެއްްވަންވާނެ ކަމަށް އަޅުގަނޑަށް ޤަބޫލުކުރެވެނީ، ކޮމިޓީން ނިންމަވައިދެއްވާށޭ މި ފަންސާސް މިލިއަން ބެހުމުގައި ސަބް ކޮމިޓީ އަށް ކުރެވޭނެ ކަމަކަށް އަޅުގަނޑަކަށް ހިއެއް ނުވޭ މުޅި ކޮމިޓީގެ ބިހާފުގައި ފަންސާސް މިލިއަން ރުފިޔާ ބަހާކަށް ސަރުކާރުން އެ އޮތީ މަދަނައިގައި އެއްބައި ބައިވެރިކުރަން. ލީޒިން ކުންފުނިން ނަގާފައި ހުރި މަސްވެރިކަމަށް ދޯނި ފަހަރު ބަންނަން ނަގާފައި ހުރި ލޯނުގެ އެއްބައި ރިކަވަރީ އަށް. ދެން މި ތަނަށް ސަޖިޝަނަކަށް އައި، ބޭންކު އޮފް މޯލްޑިވްސް އިން ނަގާފައި ހުރިި ލޯނު ވެސް ސަޖެސްޝަނަކަށް. މި ހުންނަނީ މިއަށް ޖަޖުމެންޓުތަކެއް މުޅި ކޮމިޓީން ދެއްވަންޖެހޭ ކަމެއް. އަޅުގަނޑުމެންގެ ސަބް ކޮމިޓީގައި މި ނިންމައިގެނެއް މި ކަމެއް ނުކުރެވޭނެ. އެހެންވީމާ، އަޅުގަނޑުމެންނަށް ގައިޑް ލައިނެއް ދެއްވާށޭ، ކޮބައިހެއްޔޭ ކޮމިޓީން ބޭނުންވާ ކަމެއް ދެއްވާފައި، ދެން އަޅުގަނޑުމެންގެ ތެރޭގައި އިތުރު ދިރާސާ އެއް އިތުރު މަޢުލޫމާތެއް އެ ކަމާ ގުޅިގެން ގެނެސްގެން އެ ދިރާސާ ކުރާ ކަމަށް ވަންޏާ އެ ދިރާސާކޮށްފައި، އަޅުގަނޑުމެންނަށް ފެންނަ ގޮތެއް ހުށަހަޅާފާނަމޭ. އެކަމަކު މުޅި ކޮމިޓީން ނިންމަވަންޖެހޭ ކަމެކޭ، މިސާލަކަށް މަސްވެރިންނަށް ދެއްވާ ތެލުގެ ސަބްސިޑީ ކަމުގައި ވަންޏާ މަސްވެރިންނަަކީ ކޮބއިކަން ނިންމުން އެއީ. މަސްވެރިންގެ ތެރޭގައި މި ހިމެނެނީ ޓްރެޑިޝަނަލް ކަޅުބިލަމަހުގެ މަސްވެރިކަން ކުރާ މީހުންތޯ. ފާނައިގެ މަސްވެރިކަން ކުރާ މީހުން ހިމެނޭތޯ. ބޮޑު ކަންނެލި ހިމެނޭތޯ. އެއީ ސަބް ކޮމިޓީ އަކަށް ނިންމޭނެ ކަމެއް ނޫނޭ. އެ ނިންމަންޖެހޭނީ ކޮމިޓީންނޭ އިނގޭތޯ. ދެން، އެ މީހުންނަށް ސަބްސިޑީ ބަހާނެ ގޮތެއް، ތެލަށް ސަބްސިޑީ ދޭނެ ގޮތެއް ވަރަށް ސިމްޕަލް އޭގެ ކުރީ އަހަރެއްގައި ވެސް ސަބްސިޑީ ބަހައިފި އިނގޭތޯ. އެހެންވީމާ، އެއީކީ، އަޅުގަނޑުމެން ސަބް ކޮމިޓީން ކުރެވޭނެ ކަމެއް ނޫނޭ. ދެން، އޮތީ ދަނޑުވެރިކަން ކުރާ މީހުންނަށް މި ދޭ ފަންސާސް މިލިއަންގެ ސަބްސިޑީ. އޭގައި ވެސް ހުށަހަޅުއްވާފައި މި އޮތީ ދަނޑުވެރިކަން ކުރާ ފަރާތްތައް މަދަނައިގައި ބައިވެރި ކުރުމާ މިކަހަލަ ކަންތައް. މިވެސް ސަބް ކޮމިޓީ އަކުން ނޯމެޓިވް ޖަޖުމެންޓެއް ނުދެވޭނޭ. އެ ދޭން ޖެހޭނީ މި ކޮމިޓީން. މައި ކޮމިޓީން. އެހެންވީމާ، އޭގެ ގަައިޑުލައިންތަކެއް ނިންމަވައި ދެއްވާފައި، ދެން އަޅުގަނޑުމެންނަށް އޭތި އިތުރަށް ޕާސޫކުރަން ނޫނީ އިތުރު މަޢުލޫމާތުތަކެއް ގެނެސްގެން ދިރާސާކޮށްފައި ރެކަމަންޑޭޝަނެއް ދޭން ވިދާޅުވެއްޖެ ކަމަށް ވަންޏާ އަޅުގަނޑުމެންނަށް ސަބް ކޮމިޓީން މަސައްކަތް ކުރެވޭނޭ. އެހެންވީމާ، އަޅުގަނޑު ވަރަށް ހަމަ ރިކުއަސްޓުކުރަން އަޅުގަނޑުމެން ކޮމިޓީން ނިންމަންވީ ނޫންތޯއޭ މި ދަނޑުވެރިންނަށް ދޭ ފަންސާސް މިލިއަން ދޭން، މިނިސްޓްރީ އޮފް ފިނޭންސުން އެ ހުށަހަޅުއްވާ ގޮތަށް، އެ އަޅުގަނޑުމެންނަށް އެކްސެޕްޓަބަލްތޯ ނޫންތޯ. މި އޮޑިވެރިންނަށް ދެއްވަން އެ ހުށަހަޅުއްވާފައި އޮތް ފަންސާސް މިލިއަން ދެއްވާނެ ގޮތެއް އެ އޮތީ މަދަނައިގައި ބައިވެރިވުމާއި އައި.އެފް.ސީ.ގެ ލޯނާއި އަނެއްކަމަކާ އަނެއްކަމަކާ. ދެން މީގައި ޑިސްކަޝަނެއް ހުޅުވިއްޖެ ކަމުގައި ވަންޏާ މި ކަމުގައި އަޅުގަނޑު ޚިޔާލުކުރާ ގޮތްތަކެއް ވެސް އެބަހުރި އިނގޭތޯ. އެހެންވީމާ، ހަމަ ސަބް ކޮމިޓީ އަކަށް މީތި ދާތީ އަޅުގަނޑު ހަމަ ސާފުކޮށްދޭން ބޭނުންވަނީ ސަބް ކޮމިޓީ އަށް ޓާސްކެއް އެސައިން ކުރައްވާއިރު މެންޑޭޓެއް ޑޮމެއިނެއް ދެއްވައިގެން އެސައިން ކުރައްވައިގެން އަޅުގަނޑުމެންނަށް މިކަން ކުރަން ފަސޭހަވާނޭ. މުޅި ކޮމިޓީން ނިންމަންްވާ އުސޫލީ މައްސަލަތަކެކޭ މަދަނައިގައި ބައިވެރި ކުރަންތޯ، އެހެންކަމެއްތޯ އެއީ ސަބް ކޮމިޓީން ނިންމޭނެ ކަމެއް ނޫނޭ. ޝުކުރިއްޔާ.
ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އިއްޔެގައި ވެސް އަޅުގަނޑު މުޤައްރިރުގެ އަރިހުން ސާފުކޮށްލަން ބޭނުންވީ އޭރު، އަޅުގަނޑުމެން މި ކޮމިޓީން މި ބަލަނީ މަސްވެރިންނަށާއި އޮޑިވެރިންނަށް ދޭ ފަންސާސް މިލިއަން ރުފިޔާގެ އިތުރުން އަދި ތެލަށް ދޭ ސަބްސިޑީގެ ސަތޭކަ މިލިއަނާ އަދި ދަނޑުވެރިކަމަށް ދޭ ސަތޭކަ ފަންސާސް މިިލިއަން އަޅުގަނޑުމެން މި ކޮމިޓީން ގޮތެއް ނިންމާ ކަނޑަޅާތޯ. އެއީ، ސަބަބަކީ އަޅުގަނޑު މި ދެންނެވި ފަންސާސް މިލިއަން މާލިއްޔަތު ކޮމިޓީން ނިންމާ ގޮތަކަށް މާލިއްޔަތު ކޮމިޓީން ގޮތެއް ކަނޑައަޅަން އަޅުގަނޑުމެން ކޮމިޓީން މަޖިލީސް އިން ފާސް ކޮށްފައި ވަނީ. ދެން، އެބަ އޮތް ފިނޭންސުން ފޮނުވާފައި އޮތް ސިޓީ އާ އެކު އެ ބައިތައް ވެސް. އެހެންވީމާ، އަޅުގަނޑު އެކަން ސާފުކޮށްލަން ބޭނުންވާތީ އަނެއްކާ ވެސް މި ސުވާލު ތަކުރާރު ކުރަނީ.
ރިޔާސަތުން ވާހަކަދެއްކެވުން:

ތި ވިދާޅުވި ފަންސާސް މިލިއަން މަސްވެރިންނަށް އޮތް ތެލުގެ ސަބްސިޑީ އަށް ފަންސާސް މިލއަން ދަނޑުވެރިންގެ ސަބްސިޑީ. ސަތޭކަ މިލިއަން ތެލުގެ މަސްވެރިންނަށް ތެލުގެ ސަބްސިޑީއާ. ތިން ބައި ވެސް ހިމެނޭ ގޮތަށް މަސައްކަތް މި ތާނގައި ކުރިއަށް މި ދަނީ. އެހެންވީމާ، އެ ވާހަކަ މަޢުލޫމާތަށްޓަކައި ދަންނަވާލީ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އަޅުގަނޑު ހިތުން ޤާސިމް ހުށަހަޅުއްވާފައި އޮތް ހުށަހެޅުމަކީ އިޞްލާޙެއްގެ ގޮތުގައި. ދެން، މި ކޮމިޓީންނާއި އަދި ފިނޭންސް މިނިސްޓްރީ ކޮންމެ ގޮތަކަށް އެކަން ގެންދެވިޔަސް އަޅުގަނޑު އަސާސެއްގެ ގޮތުން ދެކޮޅު ހަދަން އަޅުގަނޑު ޤަބޫލެއް ނުކުރަން، މިއީ މިކަން ގެންދެވޭނެ ގޮތް ކަމަކަށް. އެއީ ފުރަތަމަ ނުކުތާ. ދެވަނަ ނުކުތާއަކަށް އަޅުގަނޑު ފާހަގަކޮށްލަން ބޭނުންވާ ކަމަކީ މި ދެންމެ ޔާމީން އެ ވިދާޅުވި ހެން މެންޑޭޓަށް ކަނޑައެޅިއްޔާ ސަބް ކޮމިޓީ އަށް ދާނީ. ދެން، އަދި އަޅުގަނޑު ޤަބޫލެއް ނުކުރަން ސަބް ކޮމިޓީން ނިންމާ ނިންމުމެއް މި ކޮމިޓީ އަށް ގެނެސް ރަސްމީ ސިފައެއްގައި އެކަން އެޑެޑު ކުރެވިގެން ނޫނިއްޔާ ސަބް ކޮމިޓީން އެ ނިންމާ މަސައްކަތެއް އަޅުގަނޑު ޤަބޫލު ނުކުރާނެ ވާހަކަ ރެކޯޑަށްޓަކައި ދަންނަވާލަން. އެއީ ސަބް ކޮމިޓީގެ މަސައްކަތްތައް ބައެއް ފަހަރު ކުރެވި އެކަމަށް އަދި އަޅުގަނޑު ވަރަށް ބޮޑަށް އެދެން، މުޤައްރިރު އަރިހުން މި ސަބް ކޮމިޓީގެ ރިޕޯޓު އެޑަޕްޓު ކުރަންޏާ ވާނޭ މަޖިލީހުން އެކަން އެޖެންޑާ ކުރެވެންވާނޭ. އެއީ ސަބް ކޮމިޓީގެ ރިޕޯޓު އެޑަޕްޓު ކުރަން ކަމަށް މި ބައްދަލުވުން ބޭއްވޭނީ ވެސް. ދެން މި އަނެއް ނުކުތާ އަކީ މި ތެލާއި އޮޑިވެރިންނަށް ދެވޭ ވަކި ކިހިނެއްތޯއޭ ދޭނީ ކޮން އުސޫލުތަކެއްތޯއޭ ކަނޑައަޅާނީ. އެެހެންވީމާ، މީގައި ސުވާލަކީ ހުސް އެކަނި ބޭންކުތަކުން ލޯނު ނަގާފައި ތިބި އޮޑިވެރިންނަށްތޯ ދޭނީ ނުވަތަ ލޯނު ނުނަގާ ހުރި މީހުންނަށް ވެސް ދެވޭނެތޯ؟ އެހެންވީމާ، އަޅުގަނޑުގެ ސުވާލަކީ މި އޮޑިވެރިންނަށް ދޭއިރުގައި ހަމަ ދޭންޖެހޭނެ ކަމަށް މި ހުރިހާ އޮޑިވެރިންނަށް ވެސް. އެހެންވީމާ، އެ ގޮތުން، އަޅުގަނޑު ހިތުން އަޅުގަނޑުމެން އޭގެ މަޢުލޫމާތުތައް މި އެއްކުރަން ފަށައިފިއްޔާ ހަމަ މީގައި އަޅުގަނޑަކަށް ހިއެއް ނުވޭ މިއަހަރު ނިމޭއިރުގައި ވެސް މި ސަބްސިޑީ އަޅުގަނޑުމެންނަށް ދީ ނިންމޭނެ ހެންނެއް. އެހެންވީމާ، އަޅުގަނޑު ހުށަހަޅަނީ މި ސަބްސިޑީ އެ ގޮތަށް ފަންސާސް މިލިއަންގެ ސަބްސިޑީ ރާއްޖޭގައި ހުރި އޮޑިފަހަރު ރަޖިސްޓްރީކޮށްފައި ހުރި މީހުންނަށް އެ މަސްވެރިކަމަށް ދަތުރުކުރާ އުޅަނދުފަހަރަށް އެ އެއްޗެހިތައް ދީ ނިންމަން. ދެން އަދި، އަޅުގަނޑުމެން އެބަ ނިންމަންޖެހޭ އޮޑިފަހަރަކީ ކޮބައިތޯ ވެސް. އެއީ ކޮން ސައިޒެއްގެ އެއްޗެއް ވީމަތޯ އޮޑިއަކަށް ވަނީ. ދެން ނޫނީ ބޯޓަކަށް ވަނީ. އެހެންވީމާ، މިއަށް އެބައާދޭ ބޯޓުފަހަރު ވެސް ބޮޑެތި ކަންނެލި، މިސާލަކަށް އެބަހުރި ކަންނެލި ފެކްޓްރީތައް ވެސް. މޫދުގައި ނޫނިއްޔާމު އޮޑީގެ ގޮތުގައި ފެކްޓްރީގެ ގޮތުގައި ބޭނުން ކުރާ. އެހެންވީމާ، ފުރަތަމަ ކަޓެގަރީތަކަކީ ކޮބައިތޯ. އަޅުގަނޑުމެން ވިޔަފާރީގެ ގޮތުގައި ހިންގާ މީހުންނަށްތޯ ނުވަތަ އިންޑިވިޖުއަލް އެންޓަރޕްރިނަރުންގެ ގޮތުގައި ހުސްއެކަނި ހުރި މީހުންނަށްތޯ ދޭނީ ނުވަތަ ކުންފުނިތަކަށްތޯ. އަޅުގަނޑު ހުށަހަޅަން ވިޔަފާރީގެ އުސޫލުން އެކަން ކުރާ ކުންފުންޏެއް ވިޔަސް އަމިއްލަ ފަރުދެއް ވިޔަސް އަދި ޕާޓްނަރޝިޕެއް ވިޔަސް. އޭގައި އޮޑިއެއް ހިމެނޭ ކަމަށް ވަންޏާމު އެ ހުރިހާ ބަޔަކަށް ވެސް ސަބްސިޑީ ލިބިގެން ދާންޖެހޭނެ ކަމަށް އަޅުގަނޑު ހުށަހަޅަން. 
ރިޔާސަތުން ވާހަކަދެއްކެވުން:

ޙަމްޒާގެ ވާހަކަކޮޅުން މި އަޅުގަނޑަަށް ވެސް ޤަބޫލުކުރެވޭ ގޮތުން ވެއްޖިއްޔާ މި ސަބްސިޑީ އަކީ މި މަސްވެރިކަން ކުރަން މަސްވެރިންގެ އުޅަނދުފަހަރު ރަޖިސްޓްރީކޮށްގެން އެ މަސައްކަތް ކުރާ ހުރިހާ ބޭފުޅުންނަށް ވެސް ލިބެންޖެހޭނެ ސަބްސިޑީ އެއް ކަމަށް އަޅުގަނޑު ވެސް ޤަބޫލުކުރަން ހަމަހަމަ ގޮތެއްގައި. އެހެންނަމަވެސް މީގެތެރެއިން ހަމައެކަނި ލޯނު ރިފޯލްޓުވެ ލޯނު ނުދެއްކި ތިބި ބަޔަކަށް އެހެންނޫނިއްޔާ ލީޒިން ކޮމްޕެނީ އިން ލޯނު ނަގާފައި ތިބި ބަޔަކަށް ވަކި ބަޔަކު އިސްތިސްނާވެފައި އެ ބަޔަކަށް ލިބޭ ގޮތަށް އޮތުން އެއީ ރަނގަޅު ގޮތެއް ނޫންކަން ވެސް އަޅުގަނޑު ޤަބޫލުކުރަން. ދެން، މި ސަބްސިޑީގައި ވަރަށް ސާފުކޮށް އެބަ ބުނޭ މަސްވެރިކަމުގައި އުޅޭ މަސްވެރި ދޯނިފަހަރަށް ދޭ ސަބްސިޑީ ކަމަށް. އެހެންވީމާ، މަސްވެރިކަމުގެ ދާއިރާގައި ޕްރޮސެސް ކުރައްވަން އުޅުއްވާ ބޭބޭފުޅުންގެ ޕްރޮސެސިންގެ ބައިވެރިވާ ބޭފުޅުން މީގައި ހިމެނޭނެ ކަމަކަށް އަޅުގަނޑަށް ޤަބޫލެއް ނުކުރެވޭ. ދެން، ހަމަ އެ ގޮތުން މި ވަގުތުގައި އަޅުގަނޑު ފާހަގަކޮށްލަން ބޭނުންވޭ މޯލްޑިވްސް ސީ ފުޑް ޕްރޮސެސް އެކްސްޕޯޓަރސް އެސޯސިއޭޝަނުން މި ކޮމިޓީ އަށް ފޮނުއްވާފައި އޮތް ސިޓީ އެއް ވެސް އެބައޮތް. އެ ސިޓީގައި މި އޮންނަނީ އެ ޖަމުޢިއްޔާ އިން ބޭނުންވާ ކަމަށް މި ސަބްސިޑީ ދޭ އުސޫލުތައް ކުރިއަށް ދާއިރު އެ މީހުންނާ މަޝްވަރާ ކުރެވި އެ މީހުންގެ ވެސް ލަފަ އެއް ހޯދަން. އެހެންނަމަވެސް، އަޅުގަނޑުގެ މީގައި އަޅުގަނޑަށް ވިސްނޭ ވިސްނުމަކީ އެކްޕޯޓަރސް މި ޕްރޮސެސް ކުރާ މީހުންނަށް ޓާގެޓުކޮށްފައި އޮތް ސަބްސިޑީ އެއް ނޫނޭ މީއަކީ. މިއީ އެ ބޭފުޅުންގެ ލަފާ މި ކަމުގައި ހޯދުން އެއީ އަޅުގަނޑުމެންނަށް ކޮންމެހެން ކުރަންޖެހޭނެ ކަމެއް ކަމަށް އަޅުގަނޑަކަށް ޤަބޫލެއް ނުކުރެވެނީ. އެ ވާހަކަ ދަންނަވާލި. ދެން...
ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ކުރިން ވެސް ދެންނެވި ފަދައިން އަޅުގަނޑު ހަމަ މީގައި ޤަބޫލުކުރެވެނީ އަޅުގަނޑުމެން ކޮމިޓީން ބަލަން ޖެހޭނީ މި އޮޑިވެރިންނާއި މަސްވެރިންނަށް ދޯނިފަހަރު އޮޑިވެރިންނަށް ދޭންޖެހޭ ފަންސާސް މިލިއަން ރުފިޔާގެ ބައި އެކަނި ކަމަށް، މި ކޮމިޓީން ނިންމަން ޖެހޭނީ. އެެހެންވީމާ، އެ ވާހަކަ އަޅުގަނޑު ދަންނަވާލަން. ދެން، އަނެއް ޕޮއިންޓަކީ މި ސަބްސިޑީޒ ދޭއިރު މިހާރު އެބަ އޮތް ފިޝަރީޒް މިނިސްޓްރީން އެ ބޭފުޅުން ދޭން ގަަސްތު ކުރައްވާ ގޮތެއް ކަނޑައަޅާފައި. އެހެންވީމާ، އަޅުގަނޑުމެން އެ ބޭފުޅުން މި ހުށަހަޅުއްވާފައި އޮތް ގޮތް ފުރަތަމަ އަޅުގަނޑުމެން ޤަބޫލުތޯ ނޫންތޯ ބަލާފައި، އަޅުގަނޑުމެން މި މާލިއްޔަތު ކޮމިޓީން ނިންމާފައި، ދެން އިތުރަށް އެކަން ބަލަން ފެންނަންޏާ ސަބް ކޮމިޓީ އަށް ހަވާލު ކުރަން އަޅުގަނޑަށް ފެނޭ. އެ ވާހަކަ ދަންނަވާލީ. ޝުކުރިއްޔާ.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އަޅުގަނޑަށް ހަމަ ތާއީދު ކުރެވޭ އިނގޭތޯ އިލްޔާސް މި ޙަމްޒާ ހުށަހެޅުއްވި ހުށަހެޅުމަށް. ދެން، އަޅުގަނޑަށް މީގައި އެ ދެ ބޭފުޅުންގެ ހުށަހެޅުމުގައި މުޅިން ވެސް އިސް މައްސަލަ އެއް ކަމަށް ފެންނަނީ މި މަސްވެރިކަން ކުރާ އޮޑިފަހަރަށް ދޭން ސަބްސިޑީ  މި އޮތީ އެއް ކަމަކަށް ފަންސާސް މިލިއަން. ދެން ތެލުގެ ސަބްސިޑީ ވެސް މި ދެނީ މަސް ދޯނިފަހަރަށް އިނގޭތޯ. އެހެންވީމާ، އަޅުގަނޑުމެން އެބަ ކުރަންޖެހޭ ފުރަތަމަ ޙަމްޒާ އެ ވިދާޅުވި ޑީޓެއިލްސް އަށް އައިސްގެން ކުރާ ކުންފުނިތަކާއި އެކްސްޕޯޓް ކުރާ އެސޯސިއޭޝަނުން ތި އަންނަ ރިކްއެސްޓާއި މި މައްސަލަ މި އަންނަނީ ޙަޤީޤަތުގައި މި މައްސަލަ މި އަންނަނީ ކޮބައިތޯ ފިނޭންސް މިނިސްޓްރީގެ ވިސްނުމުގައި ނޫނިއްޔާ ކޮބައިތޯ މަޖިލީހުން މި ނިންމި ވިސްނުމުގައި މަސްވެރިކަން ކުރާ އުޅަނދުފަހަރަކީ ނޫނީ ކޮން މަސްވެރިކަމެއްގެ ވާހަކައެއްތޯ މި އަންނަނީ އިނގޭތޯ. ކަޅުބިލަމަހުގެ މަސްވެެރިކަމުގެ ވާހަކަ ދައްކާ ކަމަށް ވަންޏާ އެއީ ރާއްޖޭގައި ޢާއްމުކޮށް މި އޮންނަ މަސްވެރިކަމުގެ ވާހަކަ ދައްކާ ކަމުގައި ވަންޏާ ވަރަށް ސިމްޕަލް މި ކޭސް އިނގޭތޯ. އެއީ މިނިސްޓްރީ އޮފް ފިޝަރީޒްގައި ރަޖިސްޓްރީ ކޮށްފައި ހުންނަ ހުރިހާ މަސްވެރި ދޯނިފަހަރު އިނގެތޯ. އެހެންކަމަށް ވަންޏާ، އަޅުގަނޑުމެން ތަފާތު ހިސާބު އިތުރަކަށް ކޮޕައިލް ކުރާކަން ވެސް ނުވެސް ޖެހޭ. އެއީ ކުރިން ވެސް އޭގެ ތެލުގެ ސަބްސިޑީ އެބަހުރި އެ މީހުންނަށް ދީފައި އިނގޭތޯ. އެހެންވީމާ، މަސްވެރިކަން ކުރާ އުޅަނދުފަހަރަކީ ޓޫނާ މަސްވެރިކަން ކުރާ އުޅަނދުފަހަރު ކަަމަށް އަޅުގަނޑުމެން ކޮންފައިން  ކޮށްފި ކަމަށް ވަންޏާ އެ ކޭސް ވަރަަށް ސިމްޕަލް އޭ. އެހެންވެއްޖިއްޔާ ދެން ބަހާލާއިރު އެންމެންނަށް އެއް އިންސާފަކުން ހަމަހަމަ ކޮށް ހަމަ ހުރިހާ ދޯންޏަކަށް ހަމަ ކޮންމެ ދޯންޏަކަށް ލިބޭ ވަރަށް ދޯނީގެ ވެރިފަރާތައް ހަވާލުކުރީމަ އެކަން އެ ނިމުނީއޭ. އެއީ އެއް ފޯމިއުލަރ އިނގޭތޯ. ދެން ވަރަށް ސިމްޕަލްއޭ. އޭރަކަށް ނުޖެެހޭނެ ލީޒިން ކުންފުނިން ލޯނު ނަގައިގެން ދޯނި ބަން މީހެއްތޯ ނޫނީ ބޭންކު އޮފް މޯލްޑިވްސް އިން ލޯނު ނަގައިގެން ބަން މީހެއްތޯ. މި ދެ ތަނުން ކުރެ އެއްތަނަކުން ލޯނު ނުނަގާ މީހާއަށް ކީއްވެގެންތޯ އަންފެއަރކޮށް ކުޑައެއްޗެއް ލިބެންވީ. އެ ސުވާލު ވެސް އެބަ އުފެދޭ އިނގޭތޯ. އެހެންވީމާ، އަޅުގަނޑުމެން ނިންމަމާތޯއޭ އަޅުގަނޑުމެންނަށް އެއްބަސް ވެވޭތޯ ކޮބައިތޯ މި ބުނާ މަސްވެރިކަމަކީ. އޭގެ ސްކޯޕް ފުޅާކުރާނީ ކިހާ ވަރަކަށްތޯ. މި ސްކޯޕާ ދޭތެރޭގައި އަޅުގަނޑު މަސްވެރިކަން ކުރާ އުޅަނދުފަހަރަކީ އަޅުގަނޑުމެންނަށް އަޅުގަނޑުމެންގެ ކޮމިޓީ އަށް އެއްބަސްވެވޭ މިސާލަކަށް މިނިސްޓްރީ އޮފް ފިޝަރީޒްގެ ރިކޮމެންޑޭޝަނާ މި ކަންކަމަށް ބިނާކޮށްފައި ނަމަވެސް މަސްވެރިކަން ކުރާ އުޅަނދުފަހަރު ކަމަށް މަޖިލީހުގައި ނިންމާފައި މި އޮތީ ކޮންބައެއްކަން އަޅުގަނޑުމެންނަށް ނިންމިއްޖެ ކަމަށް ވަންޏާ އެ ބަހާނެ ގޮތް އަޅުގަނޑަކަށް ހިއެއް ނުވޭ  އެހާ އުނދަގޫ ހެނެއް އިނގޭތޯ އެއީ އެއް ވާހަކަ. އެހެންވީމާ، އަޅުގަނޑަށް ފެންނަނީ ފުރަތަމަ އެ އިޝޫ ނިންމަމާތޯއޭ. އެ އިޝޫ ނިންމިއްޖެ ކަމަށް ވަންޏާ ދެން އޮތީ ތެލުގެ ސަބްސިޑީ ދޭށޭ. ތެލުގެ ސަބްސިޑީ ދިނުމުގައި މީގެ ކުރިން ވެސް ދީފައި އޮތް ގޮތަށް ބައްލަވައިގެން މިހާރު ފިނޭންސުން އެ އޮތީ ހުށަހަޅުއްވާފައި. 100 މިލިއަން ދެއްވާއިރު އެ ބޭފުޅުންގެ އެސެމްޕްޝަނެއް ކަމަށް އަޅުގަނޑަށް އެ ބޭފުޅުން އެ ހުށަަހަޅުއްވާފައި އޮތް ކަރުދާހަށް ބަލާ ކަމަށް ވަންޏާ އެ ބޭފުޅުން އެ ވަޑައިގަންނަވަނީ މަސްދޯނި ކަމަށް. ކަޅުބިލަ މަހު މަސްވެރިކަން ކުރަން ފިޝަރީޒް މިނިސްޓްރީގައި ރަޖިސްޓްރީ ކޮށްފައި ހުރި ދޯނިތަކަށް. އެހެންވީމާ، އެ ބޭފުޅުން މަސްވެރިކަން ކުރާ ސަބްސިޑީ ލިބޭނެ ބައެއް ކަމަށް އެ ބޭފުޅުންނަށް އެއޮތީ މިހާރު ވެސް ޒީރޯ އިން ކުރެއްވިފައޭ. އެއީ ޓޫނާ ފިޝަރީޒް އިންޑަސްޓްރީގައި މިއުޅޭ މީހުންނަށް ކަމަށް. އެހެންވީމާ، އެ ސްކޯޕް އަޅުގަނޑުމެން ފުޅާކުރާ ކަމަށް ވަންޏާ ހަމަ ސަރުކާރުގެ ވެސް ޚިޔާލެއް ހޯދާފައި ދެން އަޅުގަނޑަކަށް ކޮމިޓީ އަށް ފެންނަ ގޮތެއް ނިންމުނީމަ ކަންނޭނގެއޭ މީގައި ރެސިޕިއެންޓުންގެ ތެރޭގައި ބަހާނެ ގޮތެއް ނިންމޭނީ އަޅުގަނޑުމެންނަށް. ފުރަތަމަ މީގެ ނޭޗަރ ޑިސައިޑު ކުރަންވީ. ކޮބައިތޯ މީގެ ރެސިޕިއެންޓުންނަކީ. އެ ޑިސައިޑު ކުރެވުނީމައޭ އަޅުގަނޑު މި ހިތަށް އަރަނީ ބަހާނެ ގޮތެއް ނިންމޭނީ. އެހެންވީމާ، އެކަން އަޅުގަނޑުމެންނަށް ކޮންެވެސް ގޮތަކަށް ނިންމާލެވިއްޖެއްޔާ ކުރިއަށް ގެންދަން ފަސޭހަވާނެ ހެން ހީވާތީ ދަންނަވާލީ. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:


އަޅުގަނޑަށް ޤަބޫލުކުރެވެނީ މަސްވެރިންނާއި މަސްދޯނި ފަހަރުގެ އޮޑިވެރިންނަށް މިދޭ ސަބްސިޑީގައި ހަމައެކަނި ލިމިޓުވެގެން ނުވާނޭ ވަކި ބޭންކަކުން ނުވަތަ ވަކިތަނަކުން ލޯނު ނަގާފައިވާ މީހުން. މީގައި ލިމިޓު އެ ގޮތަށް ލައިގެން ނުވާނޭ. މިހާރު ވެސް އޮޑިވެރިންގެ ތެރެއިން ގިނަބަޔަކު ތިބީ ދަރަނިވެރިވެފައި. އެއީ އޮޑިވެރިންނޭ މި ދަންނަވަނީ ކަންނެލިމަސްވެރިކަން ކުރާ ބޭފުޅުން ވެސް ހިމެނޭގޮތަށް. އަދި ފާނައިގެ މަސްވެރިކަން ކުރާ މަސްވެރިން ވެސް ހިމެނޭ ގޮތަށް. މި ދެކަމަކީ ވެސް ދިވެހިރާއްޖެ އަށް ހަމަ އާމްދަނީ ވަންނަ ކަމެއް. އެހެންވީމާ، ދަރަނިވެފައި ތިބި މިންވަރުން ހައްލުތަކެއް ހޯދައި ދިނުމަށްޓަކައި އެންމެ ފުރަތަމައިނުން މި ކަނޑައަޅަނީ އަޅުގަނޑުމެން މިސާލަކަށް މި ކަނޑައަޅަން ބޭނުންވަނީ ބޭނުންވާ ގޮތަކީ ކަޅުބިލަ މަސްވެރިކަމާއި ކަންނެލީގެ މަސްވެރިކަމާއި ފާނައިގެ މަސްވެރިކަން. އަދިވެސް ހަމަ ރާއްޖެއަށް ކުރާ އެހެނިހެން މަސްވެރިކަން އެބަހުރި. މަސްވެރިކަމާ ގުޅުންހުރި އެހެން ކަންތައްތައް ވެސް އެބަހުރި. ދެން މިސާލަކަށް މިކަމަށް ހަމައެނި ކަނޑައަޅާ ކަމަށް ވަންޏާ އޭގެތެރެއިން ހަމައެކަނި ބޭންކު އޮފް މޯލްޑިވްސްގެ އިންޓްރެސްޓު ދައްކަން ނޫނިއްޔާމުން ފީޒިންގެ އިންްޓްރެސްޓު 31 ޖެނުއަރީގެ ނިޔަލަށް އޭގެ ދެބައިކުޅަ އެއްބައި ދެއްކުން. އެއީކީ އެންމެ ފުރިހަމަ ގޮތެއް ނޫނޭ. އެ މީހުން ދަރަނިވެރިވެފައިވާ ނިސްބަތުން ހަމަ އެންމެންވެސް އެއް ހަމައެއްގައި އެއް އުސޫލަކުން ވާގޮތެއްގެ މަތިން ވާގޮތުން ސަލާމަތް ކުރެވެންޖެހޭނެ. އަޅުގަނޑުމެންނަށް އިނގޭ މިފްކޯގައި ވެސް އެބަހުރި ހަމަ ވަރަށް ބައިވަރު ދޯނިފަހަރު ލާރި ދައްކަންޖެހޭ. ކުރީގެ މޯފާ ދޯނިފަހަރުތަކަށް ލާރި ދައްކަންޖެހޭ މީހުން ބައިވަރު ހަމަ އެބައުޅޭ. އަދިވެސް އެ މީހުންނަށް އެ ކަމުން ސަލާމަތް ނުވެގެން އުޅޭ މީހުން ބައިވަރު އެބައުޅޭ. އެހެންވީމާ، މި ހުރިހާ ކަމަކަށް ވެސް ރިޢާޔަތް އެބަ ކުރަންޖެހޭ. މިހާރު އެ ދޯނިފަހަރު ތަކަކީ ކަނޑުމަސްވެރިކަމަށް ނުވަތަ ކަޅުބިލަ މަސްވެރި ކަމަށް އެކަށީގެންވާ ދޯނިފަހަރަށް ނުވާތީ، އެ ދޯނިފަހަރުގެ މީހުން ކުރަނީ ފާނައިގެ މަސްވެރިކަން. އެހެންވީމާ، މި ހުރިހާ ކަމަށް ރިޢާޔަތްކޮށްފައި ނޫން ގޮތަކަށް މިކަން ނިންމައިގެން ނުވާނޭ. ދެން އަޅުގަނޑު ވެސް މިއަށް ތާއީދުކުރަން ޔާމީން އެ ދެއްކެވި ވާހަކަފުޅުގައި ކަޅުބިލަ މަސްވެރިކަމަށާއި ކަންނެލި މަސްވެރިކަމަށާއި އަދި ފާނައިގެ މަސްވެރިކަމަށް ފުޅާކުރުމަށް މި ދޭ ސަބްސިޑީ. މަސްވެރިންނަށާއި މަސްވެރި ދޯނިފަހަރުގެ އޮޑިވެރިންނަށް މި ދޭ ސަބްސިޑީ އޭގެތެރޭގައި ފުޅާކުރުމަށް އަޅުގަނޑު ވެސް ތާއީދުކުރަން. އަދި ހަމަ ތެލުގެ ސަބްސިޑީގައި ވެސް އެ ރެސިޕިއަންޓް ފުޅާކޮށް ބޭއްވުމަށް އަޅުގަނޑު ހަމަ ތާއީދުކުރަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އަޅުގަނޑު ހަމަ ދަންނަވާލަން ބޭނުންވަނީ މީގައި ތި ބޭފުޅުންގެ ވާހަކައަށް ރިޢާޔަތް ކުރާއިރު އަދި ޚާއްޞަކޮށް ޔާމީންގެ ވާހަކަފުޅަށް ބަލާއިރުގައި ވެސް އަޅުނޑުމެން އެބަޖެހޭ ކަނޑައަޅަން މީގެ ރެސިޕިއެންޓުންނަކީ ކޮބައިކަން. ފުރަތަމަ މީތި ބަހާނެ އުސޫލުތަކުގެ ދަށަށް ދިއުމުގެ ކުރިން. އެހެންވީމާ، އެ ކަމަށް ހުރިހާ ބޭފުޅުން ވެސް ވާހަކަ ބައްޓަންކޮށް ހުށަހަޅާފައި އޮތް ހުށަހެޅުމަށް ހުށަހެޅުން އޮތްގޮތް ދެން މިހާރު ހުރިހާ ބޭފުޅުންނަށް އެނގޭ. އެހެންނަމަވެސް އޭގެ ބަދަލުގައި ދެން މިކަން ރައްދުވާންވީ ކޮން ބައެއްކަން ކަނޑައެޅުމަށް ބޮޑަށް  މިކަން ނިންމޭނެ ގޮތަކަށް ކުރިއަށް ގެންދަން އަޅުގަނޑު ވެސް އިލްތިމާސް ކުރަން. 

ވިލިފުށީ ދާއިރަގެ މެންބަރު ރިޔާޟު ރަޝީދު ވާހަކަދެއްކެވުން:

އިއްޔެގައި ވެސް އަޅުގަނޑުމެންނަށް މި ކަމާ ބެހޭ ގޮތުން މަޝްވަރާ ކުރެވުނު މި ތަނުގައި. އެހެންވީމާ، މި ކަމަކީ އެހާ ކުޑަކުޑަ ކަމެއް ނޫން. ފައިސާގެ މައްސަލައަކީ ފުދޭވަރަކަށް ބޮޑަށް ދިމާވާނެ މައްސަލަ އެއް. އެހެންވީމާ، މި ދޭންޖެހޭ މީހެއް ނުލިބި ހުރެއްޖެ ކަމަށް ވެއްޖިއްޔާ، އެއީ އޭގެ ސަބަބުން ވަރަށް ގިނަ މައްސަލަތައް ނުކުންނާނެ ކަމެއް. އެހެންވީމާ، މި މަޢުލޫމާތު ހޯދަން ކޮންތާކަށްތޯ މި ތަނުން ލިޔާނީ. މި ތަނުގެ ދައުރަކަށްވާނީ ކޮންކަމެއްތޯ. ކިހިނެއްތޯ އެކަން ކުރާނީ. ހަމައެކަނި ފިޝަރީޒަށް ލިޔާނީތޯ. ނޫންނަމަ އިޢުލާނެއް ކުރާނީތޯ. އަޅުގަނޑަށް ހީވަނީ އެކަހަލަ ގޮތްތަކެއްހެން ފުރަތަމަ ނިންމަންވީ މި ބަޔަކު ކަނޑައެޅުމުގައި. ދެން މަސްވެރިންގެ ތެރޭގައި ފިޝަރީޒް މިނިސްޓްރީގައި ރަޖިސްޓްރީ ކުރެވިގެން މަސްވެރިކަމަށް ދުއްވާ އުޅަނދުފަހަރަށް ކަންނޭގެ މިދިޔައަހަރުގައި ސަބްސިޑީ ދީފައި ހުރީ. އަޅުގަނޑަށް ހީވާ ގޮތުގައި. އެހެންވީމާ، ޖުމްލަކޮށް މަސްވެރީންނޭ ބުނީމާ، މަޖިލީހުން ފާސްކޮށްފައި އޮތީ މަސްވެރިން. މަސްވެރިކަމުގެ ތެރޭގައި ދެން މީގައި ފާނަ އަކީ އަދި ބޮޑު ކަންނެއްޔަކީ އަދި ތަފާތު ހަމަ ދިރިއުޅުން ފުރިހަމަކުރަން މަސްވެރިކަމަށް ދާ މީހުން އެބަ އުޅޭ ރަށްރަށުގައި. ޢާއްމުގޮތެއްގައި. އެހެންވީމާ، އަޅުގަނޑަށް ހަމަ ޢާއްމުގޮތެއްގައި މިދިޔަ އަހަރުގައި އަޅުގަނޑަށް އަޑުއިވުނު ތިމަންނަމެންނަކަށް މި އެއް ނުލިބެއޭ. ތިމަންނަމެންނަކީ ހަމަ މަސްވެރިކަން ކުރާ މީހުންނޭ ރަށުގައި، ހަމަ ރާއްޖެތެރޭގެ ރަށްރަށުގައި. އެހެންވީމާ، މިއީ ވަރަށް ބޮޑު ޙައްޤެއްގެ ވާހަކަ. އެހެންވީމާ، އަޅުގަނޑުމެން ހަމައެކަނި ފިޝަރީޒް މިނިސްޓްރީގައި ރަޖިސްޓްރީ ވެގެން މަސްވެރިކަން ކުރާ މީހުންނަށް މި ދޭނީތޯ. އެ ހިސާބުން ނިންމާނީތޯ. އެއީ އެއް ސުވާލު އަޅުގަނޑުމެންގެ. ނޫނިއްޔާ ރަށްރަށުގެ ރަށު އޮފީސްތަކަށް ގުޅައިގެން މަސްވެެރިކަން ކުރަނީ ކޮންބައެއްތޯ ބެލުން. މިހެން އެކަން ކުރާނީތޯ. ދެން އަޅުގަނޑުމެންނާއި މިކަން ހަވަލުވީމާ، ރައްޔިތުންގެ ޙައްޤުގައި މަސައްކަތްކުރާ ބައެއް. ވަރަށް ބޮޑު ޒިންމާ އެއް އަޅުގަނޑުމެންގެ ބޮލުގައި މި އެޅުނީ. އެހެންވީމާ، މިކަން ވަރަށް ޒިންމާދާރު ގޮތަކަށް މިކަން ކުރެވޭތޯ މަސައްކަތް ކުރަންޖެހޭނެ. އެހެންވީމާ، އެ ކަމާ ބެހޭ ގޮތުން އަޅުގނޑު ފާހަގަކޮށްލަން ބޭނުންވާ ޕޮއިންޓަކީ އެއީ. ދެން އަނެއްކަމަކީ ލޯނު. ލޯނު ކޮންމެހެން ލީސިންގ އަކީ ކޮންމެހެން މާބޮޑު ބުރަދަނެއް ހުރެގެން އެ ތަނަށް ދިމާވެގެން އުޅޭ ފައިނޭންޝަލީ އެ މީހުންނަށް ހައްލެއް ހޯދައިދޭންބާއޭ ވެސް އެބަ ހިތަށް އަރާ. ހަމަ ކަނޑައެޅިގެން އެ މީހުންގެ ވާހަކަ މީގައި ހައިލައިޓުކޮށްފައި އޮތީމަ. އެއަށްވުރެ ބޮޑަށް އަޅުގަނޑުމެން ވިސްނަން އެބަޖެހޭ އެއަށްވުރެ މާ ރަނގަޅުގޮތުގައި ލޯނުދޭ ތަނެއް ބޭންކު އޮފް މޯލްޑިވްސް އަކީ. އެހެންވީމާ، އަދި ހަމަ އެހެންމެ އެބައުޅޭ އަމިއްލަ މީހުން ވެސް އެބައުޅޭ. ތަފާތު ގޮތްގޮތަށް މި ލޯނު ދޭ މީހުން. އެހެންވީމާ، މިސާލަކަށް ވެދާނެ ބޮޑުބެ އިބްރާހީމްފުޅަށް، ދޮންތު އަށް ވެސް ވެދާނެ. ނޫނީ ކިންގަށް ވެސް ވެދާނެ. މުޞްޠަފާ އަށް ވެސް ވެދާނެ. އަޅުގަނޑަށް ވެސް ވެދާނެ. އެހެންވީމާ، އެެކި ގޮތްގޮތުން ލޯނު ހޯދައިގެން ދޯނިފަހަރާ އެއްޗެހި ގަނެގެން އެ ފަރާތްތަކަށް ފައިސާ ނުދެވިފައި ތިބި މީހުން ވެސް ތިބެދާނެ. އެހެންވީމާ، ކޮންގޮތަކުން، ކޮންތަނަކުން ނަގާފައި އޮތް ލޯނެއްތޯ ޑިފޯލްޑު ވެއްޖެއްޔާތޯ މީގެން ކަވަރކުރުމަށް އެހީވެދޭނީ. މިއީތާ. ބޭންކަށް ދިޔައިމާ، ލިބޭނީ ބޭންކާ ގުޅުން އޮންނަ މީހުންނަށް ލޯނު. ބޭންކަށް އަޅުނޑު ދިޔަޔަކަސް އަޅުގަނޑަކަށް ލޯނެއް ނުދޭނެ. ބޭންކުން ލޯނު ލިބޭގޮތް އަޅުގަނޑުމެންނަށް އެނގޭ. އެހެންވީމާ، އެ ނުލިބޭ މީހުން ނަގާފައި ހުންނާނެ މި ބުނާ ކަހަލަ މީސްމީހުން އަތުން. އެ މީހުން މަގުމަތީގައި އުޅޭއިރު އެ މީހުން އުޅޭނެ ދަބަސް ހިފައިގެން. ފައިސާ ވެސް ހިފައިގެން. އެ މީސްމީހުން އަތުން ފައިސާ ހޯދައިގެން ދޯނިފަހަރުގެ އިންޖީނު ގަނެފައި ތިބި މީހުން ވެސް އެބަ ތިބި. އެހެންވީމާ، މިހާރު ޖުމްލަގޮތެއްގައި މިހުރިހާ ދިމާލަކަށް ޓާގެޓުކޮށްގެން ނޫން ގޮތަކަށް މިކަން ކޮށްފިއްޔާ ރައްޔިތުންނަށް މިކަން، ހަމަ ޔަގީނުން ވެސް އަޅުގަނޑު މީގައި ޒިންމާ އެއް ނުވާނަން. މީހަކު ބުނެފިއްޔާ ވަރަށް ރަނގަޅަށް އަޅުގަނޑު މީގެން ސަލާމަތްވާނަން. އަޅުގަނޑަށް އެނގޭ ސަލާމަތްވާނެ ގޮތް ވެސް. އެހެންވީމާ، އަޅުގަނޑުމެންގެ ވިސްނުމުގައި މިކަން ބަހައްޓަންޖެހޭނެ. އަޅުގަނޑުމެން ނަށް މަސައްކަތަށް ފަސްޖެހޭކަށް ވަގުތު ނެތިގެން ޙަމްޒާ ފާހަގަކުރެއްވިހެން އަހަރު ނިމޭއިރަށް ވެސް މި ލާރިކޮޅު ނުދެވޭނެ ގޮތަކަށް މިހާ ދިގު ޕްރޮސެސްއެއްގެ ތެރެއިން މީތި ދާން އުޅުން ވެސް އެ ވެސް ވިސްނަންޖެހޭ ތަނެއް. އެހެންވީމާ، ވީހާވެސް އަވަހަކަށް، ދެން އަޅުގަނޑަށް ފާހަގަކުރެވުނު ކަމެއް. އަބަދު ވެސް މި ކޮމިޓީގެ މުޤައްރިރުންނަށް އަންނަ މީހުންނަކީ ދެން ހަމަ އެ ބޭފުޅުންނަށް ވަގުތުވީމާ، ކޮމިޓީ ވެސް ބާއްވާ ގޮތަށް މި އޮންނަނީ. އެ ބޭފުޅުންނަށް ވަގުތު ވީމާ، އަޅުގަނޑުމެން ވަގުތު ހުސްކުރާ ގޮތަކަށް މި އޮންނަނީ. އެ ބޭފުޅުން އަމިއްލައަކަށް ކޮމިޓީގެ މުޤައްރިރަކަށް ވާތީވެ، މި އަމިއްލައަށް މަޢުލޫމާތެއް ހޯދައިގެން ތަނަކުން ގެނެސްގެން ކަންތައް ކުރާ ތަނެއް ނާދޭ. ހަމަ ޖަލްސާ އެއް ބާއްވައިގެން މި މީޓިންގ އެއްގެ ތެރޭގައި މި ކަންތައް ކުރަނީ. ދެން އެހެންނަމަވެސް ބައެއްފަހަރު ފާހަގަކުރަން ނާޒިމަކީ އަމިއްލައަށް ހޯދަންނުޖެހޭ މަޢުލޫމާތު ވެސް ހޯދައިގެން މި ކޮމިޓީގައި ހިއްސާ ކުރާ ބޭފުޅެއް. ދެން އަޅުގަނޑުމެން މި ތިބީ ވަރަށް މަޢުލޫމާތުގެ ގޮތުން ނާޒިމުގެ ފަރާތުން މުއްސަނދިވެފައި.  އެހެން ނަމަވެސް މިދެންނެވީ އަމިއްލަ އަށް އެބަޖެހޭ މުޤައްރިރު މަސައްކަތްތަކެއް ކުރަން އެބަޖެހޭ. ފިނޭންސް މިނިސްޓްރީ އަށް ގޮތުން ނަމަވެސް އެހެންތަނަކަށް ގޮސްގެން ނަމަވެސް ހޯދަންޖެހޭ މަޢުލޫމާތު ހޯދަން އެބަޖެހޭ. މި ކޮމިޓީގެ މަސައްކަތް ދާލެއް ސްލޯވކަމުން މި ދަންނަވަނީ ހަމަ. އަޅުގަނޑުގެ ހުށަހެޅުމެއް އޮވެ، އެއްވޯޓު ނުލިބިގެން އެހެންވެ ދައްކާ ވާހަކަ އެއް ނޫން. 

ރިޔާސަތުން ވާހަކަދެއްެވުން:


ޝުކުރިއްޔާ ރިޔާޟު. އަޅުގަނޑު ފާހަގަކޮށްލަން ބޭނުންވަނީ މަޢުލޫމާތު ހޯދުމަށްޓަކައި އަޅުގަޑު ވެސް މިހާރު ސިޓީ ފޮނުވާފައިވާނީ. އެއީ ފިޝަރީޒަށް ވެސް މިހާރު އަޅުގަނޑުމެން ވާނީ ސިޓީ އެއް ފޮނުވާފައި ވާނީ. ކުރައްވަން ގަސްތުކުރައްވާ އުސޫލާއި މި އެއްޗެހީގެ ތަފްސީލު އަޅުގަނޑު ހޯދަން. ދެން ދެވަނަ ކަމަކަށް ރިޔާޟުގެ ވާހަކަކޮޅުގައި ތި ފާހަގަކުރެއްވިހެން މި ސަބްސިޑީ ލިބެންވާނެ މަސްވެރިކަމުގައި އެންގޭޖު ވާ ހުރިހާ ބޭފުޅުންނަށް ވެސް. ލިބުނީމާ، އެ ބޭފުޅުން ނިންމަވާނީ ބޭންކު އޮފް މޯލްޑިވްސް އަށް ނުދެއްކި ހުރި އިންޓްރެސްޓްތޯ އޭގެން ދައްކާނީ. ކިތައް ބިލުތޯ ދައްކާނީ. ނޫނީ މީހެއްގެ އަތުން ދަރަންޏަށް ނަގާފައި ހުރި ފައިސާތޯ ދައްކާނީ. އެހެންވީމާ، އަޅުގަނޑުމެން މީގައި ބަލަންވީ އެ އުސޫލު ކަނޑައެޅޭތޯ. އެހެންވީމާ، އަޅުގަނޑުމެން މީތި އިޢުލާނުކޮށްގެން ކޮބައިތޯ އެ ބޭފުޅަކީ އެ ކަމަކަށް ނޫން ކަންނޭނގެ އަޅުގަނޑުމެން މަސައްކަތްކުރަންވީ. އަޅުގަނޑުމެން މަސައްކަތް ކުރަންވީ ރަނގަޅު ހަރުދަނާ އުސޫލެއް ކަނޑައަޅާ އެ އުސޫލު ތަންފީޛުކުރަން ފިޝަރީޒް މިނިސްޓްރީ އަށް ރިކޮމެންޑުކުރުން. އެހެންވީމާ، އެ ލައިންގައި އަޅުގަނޑުމެން މަސައްކަތް ކުރީމާ، ރަނގަޅަށް ކުރިއަށް ދާނެ ކަމަށް ޤަބޫލުކުރެވޭ. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙް މުޙައްމަދު ވާހަކަދެއްކެވުން:

އާދެ، މުޤައްރިރު ތި ވިދާޅުވީ ފުތަރަމަ ކޮންކަމެކޭތޯ ބަހުސްކުރަންވީ. ނޫން، ނޫން، ނޫން. މިހާރު އެކިގޮތްގޮތަށް ދާތީވެ. އާދެ، ރެސިޕިއެންޓާ ބެހޭ ގޮތުން ދެން މީގައި ވަރަށް ސާފުހެން އަޅުގަނޑަށް ހީވަނީ. ފާސްކޮށްފައި އޮތް އެއްޗެހީގައި އެކައްޗެއްގައި މި އުޅެނީ މަސްވެރިންނަށާއި މަސްދޯނި ފަހަރުގެ އޮޑިވެރީންނަށް. ދެން އޭގެ ޑެފިނިޝަނެއްގެ ވާހަކަ މި އަންނަނީ. ޑެފިނިޝަނެއްގެ ވާހަކަ އަންނައިރު ބައެއް ބޭފުޅުން ވިދާޅުވެއްޖެ ޢާއްމުކޮށް ގެންގުޅޭ ޑެފިނިޝަންގެ ވާހަކަ. އަދި އެ ގޮތަށް ޤަބޫލުކުރައްވާ ކަމަށް މިނިސްޓްރީ އޮފް ފިނޭންސުން ވެސް އެބައޮތް ފޮނުއްވާފައި ތިމަން ބޭފުޅުން އެ ޤަބޫލުފުޅު ކުރައްވާ ޑެފިނިޝަނަކީ އެއީ އޭ. އެއީ މަސްދޯނިފަހަރު ގޮތުގައި ބަލައިގެން. ދެން މަސްވެރިންނަކީ ކޮބައިތޯ ބަލާ ކަމަށް ވަންޏާ އޭގެތެރެއަށް އިތުރުވެގެން ދާނީ މަަސްދޯނިފަހަރުގައި ތިބޭ ފަޅުވެރިން، ކެޕްޓަނުން ފަށައިގެން ގޮސް އޭގައި މަސައްކަތް ކުރާ މީހުން އެއީ މަސްވެރިން. ދެން މަސްދޯނިފަހަރު ކަމަށް ވަންޏާ އެއީ ހަމަ ފިޝަރީޒް މިނިސްޓްރީގައި ރަޖިސްޓްރީ ކުރެވޭ ބައި. އެހެންވީމާ، އެކަން އަޅުގަނޑަށް ހީވަނީ ވަރަށް ބޮޑަށް ސާފުހެން. ދެން އަނެއް ނުކުތާއަކަށް އަޅުގަނޑު ފާހަގަކޮށްލަން ބޭނުންވަނީ މި ސަބްސިޑީގެ މާނަ އަޅުގަނޑުމެންނަށް އޮޅިގެނެއް ނުވާނޭ. ސަބްސިޑީގެ މާނަ އެއްގޮތަކަށް ވެސް އޮޅިގެނެއް ނުވާނެ. ސަބްސިޑީ ރައްދުވާ ފަރާތުގެ ހުރިހާ ކަންތައްތަކަކީ އެ މީހުންގެ ހުރިހާ ބޭނުންތަކަކީ އެއީ ސަބްސިޑީގެ ގޮތުގައި ނުބެލޭނޭ. ޢާޢްމުގޮތުގައި ސަބްސިޑީއޭ ބުނަކީ އެ ކަމެއް ޕްރޮޑިއުސް ކުރުމަށް ހިނގާ ޚަރަދަކަށް ލުއެއް ދިނުމުގެ ގޮތުން ދޭ އެއްޗަކާއި ނުވަތަ ނޫނީ އެވެސް ހިމެނޭ ގޮތަށް، އެ ޕްރޮޑިއުސް ވިއްކުމަށް އެހީތެރިވުމަށް ދޭ ޚަރަދެކޭ. އެއީ ޢާއްމު ޑެފިނިޝަނެއް ގޮތަށް ސަބްސިޑީ މާނަކުރެވެން އޮތީ. އާދެ، މި ދެންނެވީ އެހެންވީމާ، މިހާރު މަސްވެރިން މަސްވެެރިކަން ކުރުމަށް ހިނގާ ޚަރަދަށް މިސާލަކަށް މަޖިލީހުން ފާސްކުރައްވާފައި އޮތް ދެވަނަ ފާސްކުރުމުގައި ވަނީ 100 މިލިއަން ރުފިޔާ އެއީ ތެލަށް. އެހެންވީމާ، އެމީހުން އެ ޕްރިޑިއުސް ކުރުމަށް ހިނގާ ޚަރަދު. ދެން ފުރަތަމަ ކޮމިޓީގެ ރިކޮމެންޑޭޝަނެއް ގޮތުގައި އައިސްފައި މި އޮންނަނީ، ކަނޑައެޅިގެން އެހެން ނުބުނޭ މަސްވެރިންނަށާއި މަސްދޯނިފަހަރުގެ އޮޑިވެރިންނަށް ކުރިމަތިވެފައިވާ އިޤުތިޞާދީ ދަތިތަކަށް ހައްލެއް ގެނައުމަށްޓަކައި 50 މިލިއަން ދޭން. އެހެންވީމާ، ދޭން އޭގެ ސަބްސްޓެންސަށް މި ވަގުތު ވެސް ހަމައެކަނި ތި ވިދާޅުވި ރެސިޕިއެންޓުންނަކީ ކޮބައިތޯ ކަނޑައެޅުން ކަމަށް ވަންޏާ މި ވަގުތަށް އަޅުގަނޑު ދަންނަވާނީ އަޅުގަނޑަށް ޤަބޫލުކުރެވެއޭ ފިނޭންސުން ހުށަހަޅުއްވާ ޑެފިނިޝަން. އެއީ އަޅުގަނޑު ގަބޫލުކުރާ ޑެފިނިޝަން.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑުގެ 2 ހުށަހެޅުމެއް. އެއް ހުށަހެޅުމަކީ ސަބްސިޑީ ދޭއިރު މީހުން، ވަކި ފަރުދުން، ޕާޓްނަޝިޕް، ކުންފުނި މީގެ ދަށުގައި ހިމެނޭ އޮޑިފަހަރަށް ލިބެންވާނެ ކަމަށް. ފުރަތަމަ ހުށަހެޅުމަކީ. ދެވަނަ ހުށަހެޅުމަކީ ކޮންބާވަތެއްގެ މަސްވެެރިކަން ކުރާ ބައެއްތޯ. އެއީ ކަނޑުމަސްވެރިކަން ކުރާ މީހުން. އަދި މި ދެންނެވީ އާދައިގެ އަޅުގަނޑުމެން މި ކިޔާ ކަޅުބިލަމަހުގެ އެ ސިނާޢަތުގައި މަސައްކަތް ކުރާ މީހުން. ބޮޑު ކަންނެލީގެ މަސްވެރިކަން ކުރާ މީހުން. ފާނައިގެ މަސްވެރިކަން ކުރާ މީހުން. އަދިވެސް ރިސޯޓުތަކަށް ފަރުމަސް ވިއްކުމަށްޓަކައި މަސައްކަތްކުރާ މީހުން. މި އެންމެން ހިމެނެންވާނެ. މަސްވެރިކަމުގެ ގޮތުން އާމުދަނީ އަދި 4 ވަނަ ކަމެއްގެ ގޮތުން މަސްވެރިކަން ބޭނުންކޮށްގެން އާމުދަނީ ހޯދާ ހުރިހާ ބާވަތެއްގެ މަސްވެރިކަން ކުރާ މީހުންނަށް މި ސަބްސިޑީ ލިބެންޖެހޭނެ ކަމަށް އަޅުގަނޑު ހުށަހަޅަން.

މުލަކުއަތޮޅު މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

ޙަމްޒާގެ ވާހަކަފުޅާ ގުޅިގެން އަޅުގަނޑު ތަންކޮޅެއް ކޮމްޕްލިކޭޓެޑު ކޮށްލާނަން އެ އިޝޫ. މަސްވެރިކަން ކުރާ އޮނޑިފަހަރަކީ މި ހުރިހާ މަސްވެރިކަން ކުރާ އޮޑިފަހަރު ކަމަށް އަޅުގަނޑުމެން ބަލައިގަންނަ ހިސާބުން ތެލުގެ ސަބްސިޑީ ދޭ ކަމަށް ވަންޏާ މިހުރިހާ ވައްތަރެއްގެ މަސްވެރިކަން ކުރާ މީހުންނަށް ތެލުގެ ސަބްސިޑީސް ދޭންވާނެ. އެހެންވީމާ، އަޅުގަނޑުމެން ނިންމާއިރު އަޅުގަނޑުމެން ކޮންމެވެސް އެއް ޑެފިނިޝަނެއްގައި މަސްވެެރިކަން އެއް ޑެފިނިޝަނެއްގައި ނިންމައިފިއްޔާ މަސްވެެރިކަން ކުރާ މީހުންނާއި މަސްވެރިކަން ކުރާ އޮޑިފަހަރާއި އެއް އުސޫލަކުން ގެންދެވޭނީ އިނގޭތޯ. އޮޑިފަހަރާ ހަމައަށް ބަލާއިރު ފާނައިގެ މަސްވެރިކަމާ މި ހުރިހާ ކަމަކަށް ބަލައިފިއްޔާ އަޅުގަނޑުމެން އެކަން ނުހިމަނާށެކޭ ނޫން މި ބުނަނީ. ދާން ނިންމައިފި ކަމަށް ވަންޏާ ތެލުގެ ސަބްސިޑީ ދޭއިރު އެ ހުރިހާ ފަރާތަކަށް ދޭންޖެހޭނެ އިނގޭތޯ. އޭ ކެޓަގަރީ އާއި ހަމައަށް އައިމަ ތަފާތު ޑެފިނިޝަނެއް ދޭކަށް އަޅުގަނޑަކަށް ފަސޭހައެއް ނުވާނެ. ދެން އަޅުގަނޑު ދަންނަވާލަން މި އުޅެނީ ޙަމްޒާ އެ ހުށަހެޅުއްވި ގޮތް. އަޅުގަނޑުމެން ގިނަ ބަޔަކަށް ފެންނަންޏާ އަޅުގަނޑު ވެސް ތާއީދު ކުރާނަމޭ. މަސީޙު ހުށަހަޅުއްވާފައި އެއިތީ ތަފާތު ގޮތެއް. މަސީޙު ހުށަހަޅުއްވާފައި އެ އޮތީ މިހާތަނަށް ޢަމަލުކުރާ އުސޫލުތަކަށް ބަލާފައި އަދި ފިޝަރީޒުން ހުށަހަޅުއްވާފައި އޮތްގޮތަށް ފިނޭންސް އެންޑޯޒް އެ ކުރައްވަނީ ކަޅުބިލަމަހުގެ ސިނާއަތުގައި އުޅޭ މީހުން. އަޅުގަނޑަށް އެއުސޫލަށް ތާއީދުކުރެވޭ. ދެން އޭގެ ބޭރުން ފާނައިގެ މަސްވެރިކަމާ އެހެން ކަންތައް ލާ ކަމަށް ވަންޏާ މަސްވެރިކަމުގެ ޤާނޫނުގައި މަސްވެރިކަމުގެ ޑެފިނިޝަނާ ހަމައަށް ލައިފި ކަމަށް ވަންޏާ ހުއިފިލަނޑާގެ މަސްވެރިކަން ކުރާ މީހުންނަކީ ވެސް ހަމަ މަސްވެރިކަން. އެކިއެކި އެކުއަރކަލްޗަރ މަސައްކަތްކުރާ މީހުންނަކީ ވެސް ހަމަ މަސްވެރިކަން އިނގޭތޯ. އެހެންވީމާ، ކިހާ ހިސާބަކަށްތޯ އަޅުގަނޑުމެން މީތި ފުޅާކުރަން ބޭނުމީ އަޅުގަނޑު ހަމަ ބޭނުންވެއޭ އަޅުގަނޑުމެން ނިންމަން އިނގޭތޯ. އެހެންވީމާ، އަޅުގަނޑު ދެންނެވިހެން ޙަމްޒާގެ ވާހަކަފުޅު އެ ގޮތަށް އަޅުގަނޑުމެން އަނެކަތި ކުރާ ކަމަށް ވަންޏާ އެބަ މީތި ބްރޯޑުކޮށްލަން އެބަޖެހޭ ހުއިފިލަނޑާގެ މަސްވެރިކަން ކުރާ މީހުން ވެސް އެހެން އަނެކަތި ކުރާ މީހުން ވެސް އިނގޭތޯ. އެކަމަކު، ސަރުކާރުން މިހާރު މި ހުށަހަޅުއްވާފައި އޮތް ސްކޯޕަށް ބަލައިފި ކަމަށް ވަންޏާ މަސީޙު އެ ވިދާޅުވި ގޮތަށް އަޅުގަނޑަށް ބޮޑަށް ތާއީދުކުރެވޭ އިނގޭތޯ، އެއީ ކަޅުބިލަމަހުގެ މަސްވެރިކަމަށް. އެހެން ނޫން ކަމަށް ވަންޏާ މި ދެންނެވި ހުރިހާ އެހެން މަސްވެރިކަން ވެސް އަންނާނެ. ކީއްވެގެންތޯ ހުއިފިލަނޑާގެ މަސްވެރިކަން މީގެތެރެއަށް ނުލާންވީ، ފާނައިގެ މަސްވެރިކަން ލާފައި. އެ ސުވާލު އެބަ އުފެދޭ. އެއީ މަސްވެރިކަމުގެ ޤާނޫނުގައި މަސްވެރިކަމުގެ ޑެފިނިޝަނަށް ބަލައިފި ކަމަށް ވަންޏާ އޭތި އެބަ ވަދޭ މީގެތެރެއަށް އިނގޭތޯ. އެހެންވީމާ، މި ޑިސްކަސްކޮށްލާފައި އަޅުގަނޑުމެންނަށް ހަމަ ގިނަ ބޭފުޅުންނަށް ފެނިވަޑައިގަންނަވާ ގޮތަކަށް އަޅުގަނޑު ތާއީދުކުރާނަން އިނގޭތޯ. އަޅުގަނޑު ތާއީދުކުރާނަން. ދެން އަދިވެސް އަޅުގަނޑު މިއުޅެނީ ހަމަ ޑެފިނިޝަން ނިމުނީމަ އަޅުގަނޑަށް ހަމަ ތާއީދުކުރެވޭ ދެން ޙަމްޒާ ސަބްސީކުއެންޓްލީ އެ ވިދާޅުވީ އެހެންކަންތައް ދެން ޕާޓްނަރޝިޕާ މި ކަންކަން. އެހެންވީމާ، ޑިފައިންކުރުމުގައި ކަންނޭނގެ އެންމެ މުހިއްމީ. ދެން އަޅުގަނޑުމެން އެއްވެސް މަޢުލޫމާތެއް މި ތަނަކަށް މި ދެންނެވީ އޮޑިދޯނިފަހަރު ރަޖިސްޓްރީކޮށްފައި ހުރީ ކިހާވަރެއްތޯ މި ތަފްސީލަށް ދާކަށް އަޅުގަނޑު ހިތަށް އަރަނީ އަޅުގަނޑުމެންނަށް އެހާ ބޮޑު ނީޑެއް ނެތޭ. އަޅުގަނޑުމެން މިކަން ކުރާނެ އުސޫލެއް ބުނާނީ. ބުނާއިރު އުސޫލަކީ މިސާލަކަށް ވެދާނެ އަޅުގަނޑުމެން ފިނޭންސް އަށް ރެކޮމަންޑުކުރާނީ އަޅުގަނޑުމެން ޤަބޫލުކުރަނީ މަސްވެރިކަމުގެ ތެރޭގައި ކަޅުބިލަމަހާއި، ފާނަ އާއި، މިވެނިކަމަކާއި މިވެނިކަމަކާ އުޅޭ މަސްވެރިކަން ރަޖިސްޓްރީކުރެވިފައި ހުރި ތަންތަން ތި ބޭފުޅުން ސަރުކާރުން އެ މަޢުލޫމާތު ހޯއްދަވައިގެން އެ މީހުންގެ ތެރޭގައި ބައްސަވާށޭ. އެއީ އުސޫލު. އަޅުގަނޑުމެން ނުޖެހޭ އިޢުލާނުކޮށްގެން ކޮންމެ ކަމެއްގައި އުޅެނީ ކޮންބައެއްތޯ ބަލާކަށެއް އިނގޭތޯ. އެހެންވީމާ، ޕްރޮސެސް ވަރަށް ކުޑައޭ. އެހެންވީމާ، އަޅުގަނޑުމެން ޑެފިނިޝަނަކަށް އެއްބަސްވާން އަދިވެސް އިނގޭތޯ. މިހާރު ދެ ޑެފިނިޝަން މި އޮތީ. ޙަމްޒާގެ އެއޮތީ ތަންކޮޅެއް އިންކްލޫސިވް ޑެފިނިޝަނެއް. މަސީޙުގެ އެ އޮތީ ތަންކޮޅެއް ނެރޯޑައުން ޑެފިނިޝަނެއް. އެހެންވީމާ، މި ދެ ޑެފިނިޝަންގައި މި ދެ ގޮތުންކުރެ ކޮން ގޮތަކަށްތޯ އަޅުގަނޑުމެންނަށް ނިންމާލެވިއްޖެ ކަމަށް ވަންޏާ ދެން އަޅުގަނޑުމެންގެ މަސައްކަތް ހަމަ ވަރަށް ފަސޭހަވާނެ. ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑު ފާހަގަކޮށްލަން ބޭނުންވަނީ މި ޙަމްޒާގެ ވާހަކަފުޅުގައި ވެސް މި ޕާޓްނަރޝިޕާއި، ކޮމްޕެނީޒާ އެއަށް އަޅުގަނޑަށް ހިއެއް ނުވޭ އަޅުގަނޑުމެން ދިއުމުގެ ފުރުޞަތު އޮތްހެންނެއް. އެއީ މީގައި ޕާޓްނަރޝިޕެއްގެ ދަށުން ވިޔަސް އެ އޮޕަރޭޓު ކުރާ ކުންފުންޏެއްގެ ދަށުން އޮޕަރޭޓު ކުރާ ދޯންޏަކީ އެއީ މަސްވެރިކަމުގައި އެންގޭޖު ވާ ދޯންޏެއް ކަމަށް ވަންޏާ ނޫނީ އެ ހުއްދަ ލިބިގެން ކުރާ ދޯންޏެއް ކަމަށް، މަސްވެރިކަން ކުރާ ދޯންޏެއް ކަމަށް ވަންޏާ މިއަށް އެންޓައިޓުލްވާނެ ކަމަށް އަޅުގަނޑަށް ޤަބޫލުކުރެވެނީ. ދެން ދެވަނަ ކަމަކަށް މި ކަނޑު މަސްވެރިކަން، ބޮޑު ކަންނެލި މަސްވެރިކަން ނޫނީ ފާނަ، ފަރުމަސް ދެން އެހެން ގޮސް އަޅުގަނޑުމެން މި ބްރޯޑު ކުރަންޏާ ވަރަށް ބޮޑަށް ބްރޯޑު ކުރެވޭނެ. އެއީ މިސާލަކަށް ދަންނަވަންޏާ މަސްވެރިންނަށާއި މަސް ދޯނިފަހަރަށް. އޭގެ މާނައަކީ މަސްވެރިން އެބަ ހިމެނޭ. އެއީ އެއްގަމުގައި މި ތޮށިމައްޗަށް ގޮސް ނަނު އެއްލާ މަސްވެރިންނަކީ ވެސް ހަމަ އެ މަސްވެރިންގެ ތެރޭގައި ހަމަ ހިމެނިދާނެ ބައެއް. އެހެންވީމާ، އެ ގޮތަށްދާއިރު މިއީ ހަމަ ކިތަންމެ ބޮޑު އެކްސްޓެންޑެއްގައި ވެސް އަޅުގަނޑުމެންނަށް ފުޅާކުރެވިދާނެ. ދެން އަޅުގަނޑުމެންނަށް މި އިދާރީ ގޮތުން ސަރުކާރުން މިކަން ކުރެވޭނެ މިންގަނޑެއް މި ރިއަލިޓީއެއްގައި މިކަން ކުރެވޭނެ މިންގަނޑެއް ކަމަށް އަޅުގަނޑުމެން ބަލަންޖެހޭ ސަރުކާރުން މިހާރު ޕްރޮޕޯޒްކޮށްފައި އޮތްއިރު ވެސް އެބައޮތް ހުށަހަޅުއްވާފައި ވަކި މިންގަނޑެއް. ދެން އެ ކަންނޭނގެ އަޅުގަނޑަށް ހީވަނީ މިހާރު މިސާލަކަށް، މަސްވެރި ދޯނިފަހަރަކީ މިހާރު ރަޖިސްޓްރީ ކުރެވިފައި ހުންނަ އެއްޗެހި. އެހެންނަމަވެސް، ފާނަމަސްވެރިކަމަށް ނުކުންނަ ދޯނިފަހަރު ނޫނީ ފަރުމަސްވެރިކަމަށް ނުކުންނަ ބައްތެލި މި އެއްޗެއްސަކީ އެ ގޮތަށް ރަޖިސްޓަރ ކުރެވިފައި ހުންނަ އެއްޗެއް ނޫން. ދެން އެހެންވީމާ، އެ ކޮން އުޅަނދެއް އެއީ ކޮން ކަމެއް ކުރާ އެއްޗެއް ކަމެއް އެ ގޮތަކުންނެއް ނުބެލޭނެ. އެހެންވީމާ، އެކަހަލަ ދަތިތަކެއް ވެސް ހުންނާނީ އެ ކަންކަމަށް ވެސް ރިޢާޔަތްކޮށްފައި ތި ބޭފުޅުން މީގެ ޑެފިނިޝަނަކަށް ވާހަކަ ކުރިއަށް ގެންދެވުން އެދެން. ޝުކުރިއްޔާ. 

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އާދެ، އަޅުގަނޑަށް ފާހަގަކުރެވޭ ގޮތުގައި މީގައި އަޅުގަނޑުމެން ފިޝަރީޒް މިނިސްޓްރީގެ ބަހެއް ހޯދާލުން ނޫނީ ފިޝަރީޒް މިނިސްޓްރީގެ ބޭފުޅުންނަށް ދަޢުވަތު ދެއްވައިގެން އެ ބޭފުޅުން ގެނެސްގެން އެ ބޭފުޅުންގެ މަޝްވަރާ ހޯދުން މުހިއްމު ކަންނޭނގެ. ދެން އަޅުގަނޑުމެން މީގައި ވިސްނާލަން އެބަޖެހޭ މަސްވެރިންނަށާއި މަސްދޯނިފަހަރުގެ އޮޑިވެރިންނަށް އަޅުގަނޑުމެން ސަބްސިޑީޒް އެއް ދޭން މި ނިންމަނީ. ނިންމާއިރު އަޅުގަނޑުމެންނަށް ކުރީ ފަހަރު ވެސް ސަބްސިޑީޒްތައް ދީގެން ބައެއް މީހުންގެ މައްސަލަތައް އުޅުނުކަން އަޅުގަނޑުމެންނަށް އެކި ގޮތްގޮތުން އެނގިފައިވޭ. އެހެންވީމާ، އެ ބޭފުޅުންނާ ވާހަކަދައްކާލީމާ، އެ ނުލިބިގެން މައްސަލަ ޖެއްސީ ކޮންބައެއްކަމާއި ފިޝަރީޒް މިނިސްޓްރީ އިން މަސްވެރިންނަކީ ކޮބައެއް ކަން ބަލަނީ ކިހިނެއްކަން. މީގައި މިއޮތީ ސަބްސިޑީޒް ދޭން، ތެލުގެ ސަބްސިޑީޒް ދޭން އެ ބޭފުޅުން ނިންމާފައި. އެކަމަކު، މިސާލަކަށް އަޅުގަނޑުމެން މި މަސްވެރިންނަށާއި މަސްދޯނިފަހަރުގެ އޮޑިވެރިންނަށް 50 މިލިޔަން ދޭއިރު އެ ދޯނީގައި ތިބޭ މަސްވެރިންނަށް ކޯއްޗެއްތޯ ލިބެނީ. މަސްވެރިންނަކީ މިސާލަކަށް ދޯނީގައި ކެޔޮޅު މީހާ އެކަންޏެއް ނޫން ދޯނީގެ އޮޑިވެރި މީހާ އެކަންޏެއް ނޫން ވިހި ތިރީސް މީހުން އެބަ ތިބޭ ބޮޑު މަސް ދޯންޏެއްގައި. އެހެންވީމާ، އެ މީހުންނަށް ލިބެނީ ކިހިނެއްތޯ. ދެން އަދި މިސާލަކަށް، އެ ވިދާޅުވި ފަދައިން ފާނައިގެ މަސްވެރިކަންކުރާ މީހުން ނޫނީ ހުއިފިލަނޑާ ނަގާ މީހުން. ހަމަ އާދައިގެ ދޯންޏެއްގައި އެބަ މަސްވެރިކަންކުރޭ. އެހެންވީމާ، އެ ޑެފިނިޝަން މިނިސްޓްރީ އިން ބަލައިގަންނަނީ ކިހިނެއްތޯ. ނޫނީ ސަރުކާރުން ނޫނީ ޤާނޫނީ ގޮތުން މަސްވެރިންނަކީ ކޮބައިތޯ ވެސް އަޅުގަނޑުމެން ބަލައިލުން މުހިއްމުހެން އަޅުގަނޑަށް ހީވަނީ. އޭރުން އަޅުގަނޑުމެންނަށް އެ ރެސިޕިއެންޓްސް ފައިނަލްކުރެވިދާނެހެން އަޅުގަނޑަށް ހީވަނީ. ޝުކުރިއްޔާ. 

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

އަޅުގަނޑަށް ޔާމީން އެ ވިދާޅުވި ނުކުތާއަށް ތާއީދުކުރެވޭ. މި ބެހުމުގައި އެ ދިމާވާ ދަތިތަކާ އެކަންކަން އެއީ ސަރުކާރުގެ ކަމެއް. އަޅުގަނޑު ދަންނަވާނީ ޚާއްޞަކޮށް ސިނާޢީ ފެންވަރެއްގައި މި މަސައްކަތް މި ކުރަނީ ކަޅުބިލަމަހާއި، ބޮޑު ކެންނެލި. ދެން ފާނައިގެ މަސްވެރިކަމާއި، ފަރުމަހުގެ މަސްވެރިކަން. ރިޒޯޓުތަކަށް މަސް ވިއްކުމާ ބާނައިގެން. ޚާއްޞަކޮށް މި ސަބްސިޑީ އިން އެޗީވްކުރަންޖެހޭ އެއް އޮބްޖެކްޓިވެއް ކަމަށް ޤަބޫލުކުރެވޭ. މި ޕަވަރޓީ ލައިނުން ކުޑަކޮށް މަތީގައި ތިބޭ މީހުންނަށް މީގައި އެހީތައް ފޯރުކޮށްދިނުން. ހުސްއެކަނި ގެޕް ބޮޑުވާ ގޮތަށް، މިހާރު ބޮޑެތި އިންވެސްޓްމަންޓުތައް މި ކަޅުބިލަމަހުގަ އާއި ބޮޑު ކަންނެއްޔަށް ކޮށްފައި. އަނެއްކާ ވެސް ސަބްސިޑީ އެ މީހުންނަށް ދީގެން އެ މީހުން ގެޕް ހައްތަހާ ވެސް ބޮޑުވާނީ. މިހާރު ފާނައިގަ އާއި ފަރުމަހުގެ މަސްވެރިކަންކުރަނީ އެ މީހުންގެ ކުޑަކުޑަ ކެޕިޓަލުން އެ މީހުން. އެހެންވީމާ، ސަބްސިޑީ ދޭއިރުގައި ބަލަން އެބަޖެހޭ. މިއީ އެންމެންގެ ފައިސާ. ވަކި މީހެއްގެ ފައިސާ އެއް ނޫން. ދޭއިރުގައި ހައްތަހާ ވެސް ރިޗް ވިލް ގެޓް ރިޗަރ. ޕުއަރ ވިލް ގެޓް ޕުއަރ. އެހެންވީމާ، ސަބްސިޑީ ދޭއިރުގައި އެއްކަލަ ލޯނު ނެގެނީ ވެސް އެ މީހާގެ ވަކިވަރަކަށް ކެޕިޓަލް ހުރެގެން އެ މީހާގެ ވަކި ވަރަކަށް ފުދުންތެރިކަން ހުރީމަ. އެހެންވީމާ، އަޅުގަނޑު ދަންނަވާނީ އަޅުގަނޑަކަށް އެއްގޮތަކަށް ވެސް ތާއީދެއް ނުކުރެވޭނެއޭ ފާނައިގެ މަސްވެރިކަމާއި ފަރުމަހުގެ މަސްވެރިކަން ކުރާ މީހުންނަށް ނުދޭގޮތަކަށް މި ފައިސާ ދޭކަށް. އަޅުގަނޑު ކަނޑައެޅިގެން ދެކޮޅުހަދާ ކަމެކޭ. އެހެން ނޫން ބޮޑު ކަންނެލި، ކަޅުބިލަމަސް އަޅުގަނޑު މައްސަލަ އެއް ނެތް. އެއީ ކުރީގައި ވެސް ކަޅުބިލަމަހަށް ދީފައި ހުރީ. ދެން ޚާއްޞަކޮށް އަޅުގަނޑުގެ ދާއިރާގެ ގިނަ މަސްވެރިންނަކީ ފާނައިގެ މަސްވެރިކަންކުރާ މީހުން. އެހެންވީމަކާ އަޅުގަނޑަކަށް އެއްގޮތަކަށް ވެސް ނޯންނާނެ ތާއީދުކުރެވޭކަށް އެ ނޫން ގޮތަކަށް މި ސަބްސިޑީ ދޭން ކޮމިޓީ އިން ނިންމަން. އަޅުގަނޑު އެކަމަށް ދެކޮޅުހަދަން. ދެން ފަރުމަސްވެރިކަން ކުރާ މީހުންނަށް ރިޒޯޓުތަކަށް މަސް ވިއްކާ މީހުންނަށް ލިބެންޖެހޭނެ މި ސަބްސިޑީ. އެހެންވީމާ، އަޅުގަނޑު ދަންނަވާނީ އެ ހޯދާނީ ކިހިނެއްތޯ، ކޮން ބައެއްތޯ ކުރަނީ އެބައިބައި ޑީޓެއިލް ދޫކޮށްލާފައި. ދެން އަޅުގަނޑު މައްސަލަ އެއް ނެތް ޔާމީން އެ ވިދާޅުވި ގޮތަށް މިސާލަކަށް ފާނައިގެ މަސްވެރިކަން. މި ދެންނެވީ ހުއިފިލަނޑާގެ މަސްވެރިކަން ނުވަތަ އިހި ނަގާ މީހުން. އިހި ނަގައިގެން އިހި ވެސް އެބަ ވިއްކާ ރިޒޯޓުތަކަށް. އަޅުގަނޑަށް މައްސަލަ އެއް ނެތް. އަޅުގަނޑު ދަންނަވާލަން ބޭނުން 50 މިލިޔަނަކީ މިއީ އަޅުގަނޑުމެން އެންމެންގެ އެއްޗެކޭ. މި ދޭއިރުގައި ވީހާ ވެސް މި ފޯރުކޮށްދެވޭ ގޮތަކަށް. ދެންމެ މަސީޙު އެ ވިދާޅުވިހެން އަޅުގަނޑުމެންގެ އެހާ ޑިފައިންޑު އިންޑަސްޓްރީ އެއް ނޫން މިއީކީ. އެހެންވީމަކާ އަޅުގަނޑުމެންނަކަށް ނޭނގޭނެ ސީދާ ޕިންޕޮއިންޓެޑްކޮށް މިވެނި މީހަކަށް މިވެނިވަރެއް ދޭކަށް. އެހެންވީމާ، އަޅުގަނޑަށް ފެންނަނީ ހަމަ އެއް ރުފިޔާ އޮތިއްޔާ މީހަކަށް ލާރި އެއް ލާރި އެއް ނަމަވެސް ބަހަމުން ގޮސް އެ ގޮތަށް ދިނުން. އޭރުން މި ޝަކުވާ ކުޑަވެފައި އަޅުގަނޑުގެ އެދޭ ކަންވެސް ވެގެންދާނެ ކަމަށް އަޅުގަނޑު. އެހެންވީމާ، އަޅުގަނޑު ހުށަހަޅަން މި ދެންނެވިގޮތަށް ވީހާވެސް އިންސްކްލޫސިވް ގޮތަކަށް މީގައި ހިމެނުން. އޭގެތެރޭގައި މި ދެންނެވި މަސްވެރިން ހިމަނުއްވާފައި އަދި އިތުރު މަސްވެރިންނެއް ވާނަމަވެސް ހިމެނުއްވުން. ދެން ފިނޭންސް އިން ހޯއްދަވާނީ އެލިޖިބަލް ކޮން ބައެއްތޯ އެލިޖިބަލް ނޫނިއްޔާ ފިނޭންސް އިން ކްރައިޓީރިއާ ދެއްވާނީ.  އެއީ އެ. ޝުކުރިއްޔާ. 

ފުވައްމުލަކު ދެކުނު ދާއިރާގެ ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، އަދިވެސް އަޅުގަނޑުމެން މިއުޅެނީ މީގެ ޑެފިނިޝަނާ ބެހޭ ގޮތުން. ދެން މީގައި އަޅުގަނޑު ހަމަ މުޤައްރިރު ދައްކަވާ ވާހަކަފުޅަށް، އިލްޔާސް ލަބީބު ދެއްކެވި ވާހަކަފުޅާއި، ރިޔާޟް ރަޝީދު ދެއްކެވި ވާހަކަފުޅާއި، ޙަމްޒާ ދެއްކެވި ވާހަކަފުޅާއި، ޔާމީން ދެއްކެވި ވާހަކަފުޅަށް އުސޫލެއްގެ ގޮތުން ތާއީދުކުރަން. އަޅުގަނޑުމެން މަސްވެރިކަމުގައި މީގައި ދެ ނުކުތާ އެއް އަޅުގަނޑު ދަންނަވާލަން ބޭނުންވޭ. އެއް ނުކުތާއަކީ އަލަކަށް ނޫނޭ ރައްޔިތުންގެ މަޖިލީހުން ފާސްކޮށްގެން ސަބްސިޑީ އެއް މި ދެނީ. 2008 ވަނަ އަހަރުގެ ބަޖެޓު ފާސްކުރިއިރު އަޅުގަނޑު ހަނދާންވާގޮތުގައި ހަމަ 100 މިލިޔަން ރުފިޔާގެ ސަބްސިޑީ އެއް ދޭން ނިންމާފައި އޮތީ. ކިހިނެއްތޯއޭ އެ ދިނީ. އޭގެ ރެސިޕިއެންޓުންނަކީ ކޮބައިތޯއޭ. އެ އޮތީ އަޅުގަނޑުމެންނަށް ޕްރެސީޑެންޓެއް ޤާއިމުކުރެވިފައި. އެވެސް ހަމަ އިޤުތިޞާދީ ދަތިތަކެއް ހުރެގެން. އޭރު އަދި އުޅުނީ 150 ޑޮލަރުގައި ޢާއްމުކޮށް ވަރލްޑު މާކެޓުގައި ތެޔޮ ފީފާ އެއް. އެހެންވީމާ، އެއާ ގުޅިގެން އެއިރު ދިންއިރު އެއިރު ކޮން ބަޔަކަށްތޯއޭ ދިނީ. އެއިރު ކޮންބައެއްތޯ އޭ ރެސިޕިއެންޓުންނެއްތޯއޭ ރެސިޕިއެންޓުންނަކަށް ކަނޑައަޅާފައި އޮތީ. އަޅުގަނޑަށް ހީވަނީ އެ ބަލައިލުން ރަނގަޅު ނުކުތާއެއް ހެން. އެއީ ފުރަތަމަ ނުކުތާ. ދެވަނަ ނުކުތާއަކަށް އަޅުގަނޑު ދަންނަވާނީ މިނިސްޓްރީ އޮފް ފިނޭންސް އިން އަޅުގަނޑުމެންނަށް އެބަހުއްޓޭ މަޢުލޫމާތުތަކެއް ފޮނުއްވާފައި. އެ މަޢުލޫމާތުގައި މިނިސްޓްރީ އޮފް ފިޝަރީޒް އެންޑް އެގްރިކަލްޗަރ ކިޔާ ސުރުޚީއެއްގެ ދަށުގައި ނޫނީ ލެޓަރހެޑެއްގެ ދެވަނަ ސަފުހާގައި އެއްޗެއް ވިދާޅުވެފައި އެބައޮތް. ދެވަނަ ސަފުހާގައި 2، މަސްވެރިކަންކުރާ ފަރާތްތަކަށް ދޭ ތެލުގެ ސަބްސިޑީ. އެ ސަބް ޕެރެގެރާފުގެ ސަބް ހެޑިންގގެ ދެވަނަ ޕެރެގެރާފު ފަށަމުން މި އޮންނަނީ މަސްވެރިކަންކުރާ ފަރާތްތަކަށް ތެލަށް ދޭ 100 މިލިޔަން ރުފިޔާގެ ސަބްސިޑީ ދިނުމަށް މި މިނިސްޓްރީ އިން ކަނޑައަޅާފައި ވަނީ މަސްވެރިކަމަށް މިނިސްޓްރީ އޮފް ފިޝަރީޒް އެންޑް އެގްރިކަލްޗަރގައި ރަޖިސްޓްރީކޮށްފައިވާ އުޅަނދުފަހަރަށޭ. މިއީ އެ ބޭފުޅުން ވިދާޅުވެފައި އޮތް އެތި. އެހެންވީމާ، އަޅުގަނޑު ކުރިން ދެންނެވީ އަޅުގަނޑަށް މި ގޮތް ވެސް އެންމެ ރަނގަޅޭ ތާއީދުކުރެވެ އޭ. އެހެންވީމާ، މީގައި ކޮބައިތޯ އެންމެ މޮޅުގޮތަކީ، އެއްގޮތަކަށް ވެސް އަޅުގަނޑަކަށް ނޭނގެ ކޮބައިތޯ އެންމެ މޮޅުގޮތަކީ. ހަމަ އެއްގޮތަކަށް ވެސް އަޅުގަނޑަކަށް ނޭނގެ. ދެން މީތި ފުޅާކުރާ ކަމަށް ވަންޏާ ފާނަ މަސްވެރިކަމާއި، ކައްޓެޅި މަސްވެރިކަމާއި ދެން އައިސްފައި ހަމަ އެ ނޫން ގޮތްގޮތަށް ފީނައިގެން މި ދެންނެވީ މަސް ހިފާ މީހުންނާއި ހަމަ މިހިރީ އެ މީހުން އެ ހިފަނީކީ އޭގެތެރޭގައި ދެން އަޅުގަނޑުމެން މުނިފޫހިފިލުވާލަން ކުރާ ކަމަކާއި އަދި އޭގެއިތުރަށް އެ މަސް ވިއްކައިގެން ހަމަ އާމުދަނީ ހޯދުމަށް ކުރާ މި އެއްޗެހިތައް ބަލައިގެން މި ދެންނެވީ އޭގެ އެންމެ ބްރޯޑު ޑެފިނިޝަނަށް ދާ ކަމަށް ވަންޏާ ހުރިހާ ބައެއް ހިމެނެންޖެހޭނެ އޭ. ދެން ހަމަ އިސްތިސްނާ ވަކި ކާކުހެއްޔޭ ކުރާނީ. ކައްޓެޅި މަސްވެރިކަންކުރާ މީހުންނަކީ ފުވައްމުލަކުގައި ވަރަށް ގިނައިން ކައްޓެލި ބާނާ މަހެއް އެއީ. ވަރަށް މީރު މަހެއް. ކޮންމެ ދުވަހަކު ހަވީރު ދާނެ އެ މީހުން، ވަރަށް ގިނަ މީހުން އުޅޭ. ބޮއްކުރާގައި ދާނެ. ހަމަ އެ މީހުން އެ ދަނީ ހަމަ އެ ބާނައިގެން ހަމަ އެމީހުން އެ ވިއްކަން. އާމުދަނީ ވެސް ހޯދަން. އެހެންވީމާ، ފާނަ މަސްވެރިކަން ގުނާ ކަމަށް ވަންޏާ އަޅުގަނޑު ހަމަ ދަންނަވަން ހަމަ ކައްޓެޅި މަސްވެރިކަން ވެސް މީގެތެރޭގައި ހިމެނެންޖެހޭނެއޭ އިނގޭތޯ. އެހެންވީމާ، އަޅުގަނޑު މި ދަންނަވާ ވާހަކައަކީ ނިންމާލަމުން ދަންނަވަން މި އުޅެނީ އަލަކަށް ނޫނޭ މަޖިލީހުން ފާސްކޮށްގެން ސަބްސިޑީ މި ދެނީ. ހަމަ ކުރިން ވެސް އޮތީ 100 މިލިޔަން ރުފިޔާގެ ސަބްސިޑީ އެއް ދީފައޭ. ކިހިނެއްތޯއޭ ދިނީ. ކޮން ބަޔަކަށްތޯއޭ ދިނީ. އަޅުގަނޑުމެން މި ތަނުން މިނިސްޓްރީ އޮފް ފިނޭންސްގައި ދަންނަވަންވީ ނޫންތޯއޭ އޭރު ދިނީ ކޮންކޮން ބަޔަކަށްތޯ. އޭރު ދިނީ ކޮން ބަޔަކަށްތޯ. އެ މަޢުލޫމާތު އަޅުގަނޑުމެންނަށް ދެއްވަފާނަންތޯ. އޭރުން އަޅުގަނޑަށް ހީވަނީ ވަރަށް ފަސޭހަވާނެހެން އަޅުގަނޑުމެންނަށް. 

ރިޔާސަތުން ވާހަކަދެއްކެވުން:

މަސީޙު ތި ފާހަގަކުރެއްވި ކަންތައް މިހާރު އަޅުގަނޑު ވާނީ ފިޝަރީޒަށް ސިޓީއަކުން ދަންނަވާފައި އެ މަޢުލޫމާތުތައް ދޭން ކުރީގައި އެ ކަނޑައެޅުއްވި އުސޫލާއި އެކަން ކުރެއްވި ގޮތުގެ މަޢުލޫމާތު މި ކޮމިޓީ އަށް ހޯދަން. އެހެންވީމާ، އަޅުގަނޑަށް ލަފާކުރެވޭ ތިންދުވަސްވަރުގެ ތެރޭގައި އެ މަޢުލޫމާތު ލިބޭނެ ކަމަށް. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑު ޙަމްޒާ އުޅުނީ އެ ދެއްކި ވާހަކައަށް ތާއީދުކޮށްލަންވެގެން. ދެން ޢާއްމުގޮތެއްގައި އަޅުގަނޑު މި ތާނގައި މި ވާހަކަދައްކަނީ ހަމަ ރެކޯޑަށްޓަކައި ވާހަކަ ދައްކަނީ. އަޅުގަނޑު އެންމެ މީހެއް ވީމާ، އަޅުގަނޑު ބޭނުންވާ ގޮތަކަށް ކަންތައްތަކެއް ނުނިމޭނެ އެހެންނޫންތޯ ޔާމީން. ދެން އަޅުގަނޑުމެން ޙަމްޒާ ފާހަގަކުރެއްވި ފާނަމަސްވެރިކަން ފ.އަތޮޅުގައި ވަރަށް ގިނަ ބަޔަކު ކުރާ ކަމެއް. ވަދު އެޅުމަކީ އަޅުގަނޑު އުޅޭ ސަރަހައްދުގައި ވަރަށް ގިނައިން ކުރާ ކަމެއް. އޭގެން ކައިބޮއި ހަދަނީ. ވަދުދޯނިފަހަރު ދުއްވުން. އޭގެން ހިބަރު، މިޔަރު، ކުރުމަސް މިކަހަލަ އެއްޗެހި މަސްވެރިކަން އެއީ. ހަމަ އެއަށް ވަރަށް ބޮޑަށް ޑިޕެންޑުވެފައި އަޅުގަނޑުމެން ސަރަހައްދުގެ މީހުން އޮންނަނީ. އެ މީހުން މަހަށް ނުފުރައިފިއްޔާ ނުލިބޭނެ. ދެން މިހާރު ދޮށީގެ މަސްވެރިކަމަކީ ވަރަށް ދުރު ހިސާބަށް ދަތުރުކޮށްގެން މަސް ބާނައިގެން އައިސް ބޯޓުފަހަރަށް ކިރަނީ. ގިނަފަހަރަށް ރަށުގައި ތިބޭ މީހުންނަށް މަސްކޮޅު ވެސް ނުލިބޭ. ރަށުގައި ތިބޭ މީހުންނަށް މަސްކޮޅެއް މި ލިބެނީ މި ވަދު ދޯނިފަހަރުން ބާނައިގެން. އެހެންވީމާ، ޙަމްޒާގެ ހުށަހެޅުމަކީ އަޅުގަނޑަށް ތާއީދުކުރެވޭ ހުށަހެޅުމަކަށްވާތީ އެގޮތަށް ފާސްނުވިޔަސް ވެސް އަޅުގަނޑު އެއަށް ތާއީދުކޮށްލަން. ދެން 16 ވަނަ ރައްޔިތުންގެ މަޖިލީހަކީ އަޅުގަނޑުމެން ޤަބޫލުކުރާ މަޖިލީހެއް ނޫން. އެއީ ޑިމޮކްރަސީ އާއި މުޅިން ތަފާތުގޮތަކަށް ހިނގި މަޖިލީހެއް. އެއީ ޑިމޮކްރަސީގައި މި އޮންނަނީ ރައްޔިތުން އިންތިޚާބުކުރާ މީހުން ތިބެގެން އޮންނަ މަޖިލިސް. ކުރީގެ 16 ވަނަ ރައްޔިތުންގެ މަޖިލީހަކީ އެއީ އެކަހަލަ މަޖިލީހެއް ނޫން. އެހެންވީމާ، އެ މަޖިލީހުން ކޮށްފައި ހުރި ކަންތައްތަކަށް އަޅުގަނޑުމެން ރިޢާޔަތްކުރާކަށް ނުޖެހޭނެ. އަދި އެ ނިންމާފައި އޮތް ނިންމުމަކީ މާ ޞައްޙަ ނިންމުމަކަށް ބަލައިގެން ކޮމަންވެލްތުގައި ބެސްޓްޕްރެކްޓިސް އާއި އަދި ނިންމާފައި ހުންނަ އުސޫލާ އެއްގޮތަށޯ ދެން ކަންތައް ކުރާނީ. އެ ގޮތުން އަޅުގަނޑު ބަލާ، މިސާލު ނަގާކަށް ނުޖެހޭ. އެހެންވީމާ، އަޅުގަނޑު މަސީޙު އެ ދެއްކި ވާހަކައަށް ވަރަށް ބޮޑަށް ދެކޮޅުހަދާ އިންކާރުކުރަން އެ ކަމަށް. 16 ވަނަ ރައްޔިތުންގެ މަޖިލީހުން ކޮށްފައި ހުރި ކަންތައްތަކުގެ ވާހަކަ މި މަޖިލީހުގައި ދައްކާނެ ކަމެއް ނެތް. މިހާރު މިއީ ރައްޔިތުންގެ މަޖިލިސް. ކުރިން އޮތީ ރައްޔިތުންގެ މަޖިލީހެއް ނޫން. އެހެންވީމާ، ދެން އަޅުގަނޑަށް ވަރަށް ބޮޑަށް ފާހަގަކުރެވޭ މުޤައްރިރު ވެސް ވަރަށް ބޮޑަށް މީގެ ބަހުސް ތެރޭގައި މާ ބޮޑަށް ބައިވެރިވެގެން ތިމަންނަމެންނަށް ކުރެވޭނެ ކަމެއް ނޫނޭ އެހެން ވިދާޅުވި. އަޅުގަނޑުމެންނަށް ކުރެވޭނެ. އަޅުގަނޑުމެންނަށް ނިންމިދާނެ ހަމަ މަސްވެރިކަން ކޮންމެ ގޮތަކަށް ކުރިޔަސް އެ މީހުންނަށް ސަބްސިޑީ ދޭ ގޮތަށް. މިއީ ރައްޔިތުންގެ ފައިސާ. މިއީ އެއްވެސް މީހެއްގެ އަމިއްލަ ފައިސާ އެއް ނޫން. މިއީ ރައްޔިތުންގެ ފައިސާ. އެހެންވީމާ، ކީއްވެގެންތޯ މަޑިފުށީގެ މީހުންނަށް ވިލުފުށީ މީހުންނަށް ބުރުނީ މީހުންނަށް ދިޔަމިނގިލީ މީހުންނަށް މި ފައިސާ ނުލިބޭ ގޮތަށް މާލޭގައި އުޅޭ ވަކި ބަޔަކަށް ނޫނީ މަސްވެރިންގެ ތެރެއިން މަސްވެރިކަންކުރާ. ބުރުނީގައި ނޯންނާނެ އެންމެ ދޯންޏެއް ވެސް އަޅުގަނޑު ތަމްސީލު ކުރާ. ބުރުނީގައި ނޯންނާނެ ދޮށީގެ މަސްވެރިކަންކުރާ އެންމެ ދޯންޏެއް ވެސް. އެ ތާނގައި އޮންނަނީ ވަދު އަޅާ ދޯނިފަހަރު. އެހެންވީމާ، އެ މީހުންގެ ވެސް ޙައްޤެއް ބަހަން މި އުޅެނީ. އެހެންވީމާ، އަޅުގަނޑު ވަރަށް ބޮޑަށް ތާއީދުކުރަން ޙަމްޒާގެ ހުށަހެޅުމަށް. ދެން ފިނޭންސް މިނިސްޓަރު ކޮންމެހެން ވިދާޅުވާ ގޮތަކަށް އަޅުގަނޑުމެން މި ލާރި ބަހާކަށް ނުޖެހޭ. އަޅުގަނޑުމެން އަންގާ ގޮތަކަށް ނޫން ފިނޭންސް މިނިސްޓްރީން މިހާތަނަށް ކަންތައްކޮށްފައި ހުރީކީ ވެސް. ކޮބައިތޯ ބަޖެޓުގައި އަޅުގަނޑުމެން ހުށަހަޅާފައި އޮތް 618 މިލިއަން ރުފިޔާ ސިވިލް ސަރވިސް މުވައްޒިފުންނަށް. އެހެންވީމާ، އަޅުގަނޑުމެން އަދި ބަޖެޓުގައި ކަމެއް ވަކި ގޮތަކަށް ކުރިޔަސް ވެސް އެ ގޮތަށް އަޅުގަނޑުމެންގެ މައްޗަށް ކަމެއް ޝަރުތުކޮށްފައި އަޅުގަނޑުމެންނާ ހަވާލުކުރާ ކަމެއް އަޅުގަނޑުމެން ވީހާވެސް ރަނގަޅަށް ރައްޔިތުންގެ މައްޗަށް ހަމަހަމަގޮތަކަށް އެ ބެހޭނެ ގޮތެއް އަޅުގަނޑުމެން ޖެހޭނެ ހޯދަން. އެ ނޫން ގޮތަކަށް މިކަންކޮށްފިއްޔާ ވަކި ފަރާތަކަށް ޖެހިގެން މިކަން ކުރި ކަމަށް އޮންނާނީ. މިހާރު ކޮންމެއަކަސް ކޮންމެ ގޮތަކަށް މިކަން ދިޔަޔަސް މި ރެކޯޑު ވަރަށް ސާފުވާނެ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު ވެސް ހަމަ ރެކޯޑަށްޓަކައި ކަމަށް ވާހަކަ ރިޔާޟު ވިދާޅުވާއިރު އަޅުގަނޑު ހަމަ ހަދުމަފުޅުކޮށް އަރުވަން ބޭނުންވަނީ ތި ވިދާޅުވާ ނޫނީ ތި ޙަމްޒާ އެ ހުށަހެޅުއްވި ހުށަހެޅުމަށް އަޅުގަނޑު ވެސް އެ ކަމަކާ އިންކާރެއް ނުކުރަމޭ، އަޅުގަނޑު އަދި އެކަން ނުކުރެވޭނެއެކޭ ވެސް ނުދަންނަވަމޭ. އަޅުގަނޑު ހަމަ ބޭނުންވަނީ ހަމައެކަނި އެހެން ވިދާޅުވުމުގެ ބަދަލުގައި އެކަން ކުރާނެ އުސޫލެއް ވެސް ވިދާޅުވާންށޭ. މިހާރު ޑިފައިންކުރައްވާއިރު ކޮބައިތޯއޭ ތި ބޭފުޅުން މީތި ހިމަނުއްވަން ގެންގުޅުއްވާނެ މިންގަނޑުތަކަކީ. އެކަން ޕްރެކްޓިކަލީ ކުރެވޭނެ ގޮތަކާ އެކީގައި ހުށަހަޅުއްވާށޭ. ހަމަ އެ ގޮތަށް ކުރިޔަށް ގެންދަވަން. 

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑަށް ހީވަނީ އަޅުގަނޑު ކުރިން މި ދެންނެވި ކަންތައްތަކުގެ އެ ތަފްސީލު ޙަމްޒާ ދެއްވި. އެއީ ފިނޭންސް މިނިސްޓްރީން އެކަން ހޯދިދާނެ. އަދި އެ މައުލޫމާތު ފިޝަރީޒުން ވެސް ހޯދިދާނެ. ރާއްޖެތެރޭގެ ރަށު އޮފީސްތަކަށް ފޮނުވާނީ، އެ ރަށުގައި މަސްވެރިކަންކުރާ މީހުންނަކީ ކޮބައިކަން. އޭރުން އެ ދޮގެއް ހެދިއްޔާ ހަދާފައި އޮންނާނީ އެ މީހުންތާ. އެހެންވީމަ އެއީ މަސްވެރިން ކަނޑައަޅަންޖެހޭނެ ގޮތަކީ. ފިނޭންސް މިނިސްޓްރީ ފިޝަރީޒް މިނިސްޓްރީގައި ރަޖިސްޓްރީކޮށްފައި އޮތް މީހުންނަކީ ނޫނޭ ހަމައެކަނި ރާއްޖޭގެ މަސްވެރިންނަކީ. އެއީ އަޅުގަނޑުގެ. ހުރިހާ މީހުންނަށް ލިބެންޖެހޭނެ. ރަށު އޮފީހަކުން ދޮގެއް ނުހަދާނެ ކަމަށް އަޅުގަނޑު ބަލަނީ. އެ ރަށުގައި މަސްވެރިކަންކުރާ މީހުންގެ ތަފްސީލު އެ މީހުން ދޭނެ. އެ ދޯނީގެ ބޮޑުމިން ބޭނުމިއްޔާ ބޮޑުމިނާއި އޭގެން ދަތުރުކުރާ މީހުންގެ އަދަދާއި އެ ހުރިހާ ސުވާލަކަށް ޖަވާބުދޭނެ އެ ސުވާލުކޮށްފި ކަމަށް ވަންޏާ. ހަމަ ޔަޤީނުން ވެސް  އެކަން އެ ގޮތަށް ކޮށްފި ކަމަށް ވަންޏާ އަޅުގަނޑުގެ ދާއިރާގެ ހުރިހާ ރަށަކަށް އަޅުގަނޑު އަންގާނަން މިވެނި ތާރީޚަކުން ފެށިގެން އެ މައުލޫމާތު ހޯދަން ކުރާނޭ އެހެންވީމާ، އެ މަޢުލޫމާތު ރައްޔިތުންނާ މަޝްވަރާކޮށްގެން އެ ލިބޭނެގޮތް ހަމަޖައްސައިދޭށޭ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، މިހާރު ވަރަށް ބޮޑަށް ކުރެވޭ ސުވާލެއް ކުރީގައި ވެސް ސަބްސިޑީ ބަހައިފިޔޭ. އެ ވަރަށް ރަނގަޅު ގޮތެކޭ. އަޅުގަނޑު ދެކޮޅު ވާހަކަ އެއް. އަޅުގަނޑުމެން އެ ކަމާ އެއްގޮތަކަށް ވެސް ތާއީދެއް ނޫން. އެއްގޮތަކަށް ވެސް ފާނަ މަސްވެރިކަން މިކަންކަން ކުރާ މީހުންނަކަށް ނުލިބޭ. އެހެންވީމާ، އެ ބޭސިސް އަށް ބަލައިގެން އެއަށް ބަލައިގެން ކޮންމެހެން މިކަންކުރުން އަޅުގަނޑު ތާއީދެއް ނުކުރަން. ދެން ރިޔާޟު އެ ވިދާޅުވި ބައެއް ވާހަކައަށް ތާއީދެއް ނުކުރަން. ކުރީ ރައްޔިތުންގެ މަޖިލިސް ހަމަ އަޅުގަނޑުމެން ޤަބޫލުކުރަންޖެހޭ. ކުރީގެ ޤާނޫނުއަސާސީގެ ދަށުން ހަދާފައި އޮތް ރައްޔިތުންގެ މަޖިލިސް އެއް. އެހެންވީމާ، އެ މަޖިލިސްއިން ކޮށްފައިހުރި ކަންތައްތަކަށް ވެސް އަޅުގަނޑުމެން އިޙްތިރާމް ކުރަންޖެހޭނެތާ. އެހެންނަމަވެސް އަޅުގަނޑު ދަންނަވާލަން ބޭނުންވަނީ ބެހިބެހުން އަޅުގަނޑު އެ ކްރައިޓީރިއާ ޤަބޫލެއް ނުކުރެވޭ. ދެން ރިޔާޟު އެ ހުށަހެޅުއްވި ގޮތަށް ރޮދުއަޅައިގެން ވެސް މަސް ހިފާ. އެހެންވީމާ، ރިޔާޟު އެ ހުށަހެޅުއްވި ގޮތަށް އަދި ޔާމީން އެ ވިދާޅުވި ގޮތަށް މިނިސްޓްރީ އޮފް ފިނޭންސަށް މީއޭ އަޅުގަނޑުމެން ޕްރޮޕޯސް ކުރާ ކެޓަގަރީތަކަކީ…. ރަށު އޮފީސްތަކުން އެ މަޢުލޫމާތު ހޯއްދަވާށޭ. ހޯއްދަވައިގެން ރަށު އޮފީސްތަކަށް އެބައި، والله اعلم.
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އަޅުގަނޑު ދަންނަވާލަން ބޭނުމީ ދެން މިހާރު މަޢުލޫމާތު ލިބިވަޑައިގަތީމާ، މަޢުލޫމާތުގެ އަލީގައި އަޅުގަނޑުމެން އިށީންނަމާތޯއޭ. ދެން އަނެއްކާ ފިޝަރީޒް މިނިސްޓްރީ އާއި ފިނޭންސް މިނިސްޓްރީ އާ އެކީގައި ވެސް ދެން މިހާރު މިދާގޮތުން ކޮންސަލްޓޭޝަނަކަށް ދާން އެބަޖެހޭ އިނގޭތޯ. ދެން އެއީ ކުރީގެ ރައްޔިތުންގެ މަޖިލީހުން ވެސް ނިންމާފައި އޮތް އެއްޗެއް ވެސް ބެހިގެން އެ ދިޔައީ އެއް ލޭބަލެއްގެ ދަށުން. މި ބެހިގެން ދިޔަގޮތް އެ ޕްރިސީޑެންޓަކަށް ވެސް ވޭ. އަޅުގަނޑު މަސީޙު އެ ދެއްކި ވާހަކަ އަށް ތާއީދުކުރަން. އެހެންނަމަވެސް އެ ލޭބަލް މިހާރު އެއަށްވުރެ ފުޅާނުކުރަންވީ ސަބަބެއް ވެސް ނެތް. އެކަމަކު ފުޅާކުރަންޏާ އެނގިގެން ފުޅާ ކުރަންވީއޭ. އެހެންވީމަ އެހެން ކުރާ ކަމަށް ވަންޏާ އަޅުގަނޑަށް ވަރަށް އުނދަގޫވޭ އަޅުގަނޑު ކޮމިޓީގައި ހިމެނިގެން އަޅުގަނޑުމެން ކޮމިޓީން އޭގެ ރެސްޕޮންސިބިލިޓީ ނަގަން އިނގޭތޯ. އެއީ ރައްޔިތުންގެ މަޖިލީހުގެ ވާހަކަ ދައްކާފައި ރައްޔިތުންގެ މަޖިލީހުގައި ނިންމިފައި އެ އޮތީ ވަކިކަހަލަ މަސްވެރިކަމަކީ ކޮބައިކަން. ސަރުކާރަކީ ހަމަ ވަރުގަދަ މުއައްސަސާ އެއް. ސަރުކާރުގެ ތެރޭގައި ވިސްނަނީ ކިހިނެއްތޯ މި ހުރިހާ ކަމެއް ބަލައިގެން. އަޅުގަނޑުމެންނަށް ނޭނގޭ މަސްވެރިކަމެއް ވެސް ހުރެދާނެ. އެހެންވީމާ، އަޅުގަނޑު އޭގެ ޒާތުގައި ކޮންމެހެން ވަދުދޯނިފަހަރު ގެންގުޅޭ މީހުންނަށް އެއްޗެއް ނުލިބޭ ގޮތަކަށް ނިންމާކަށެއް ވެސް ނޫން. އެކަމަކު އެ ނިންމަންޏާ އަޅުގަނޑު ހީވަނީ މި ވާހަކަ ދާ ގޮތުން މި ކޮމްޕްލިކޭޓު ވަނީ ކިހާވަރަކަށްތޯ ސަރުކާރުގެ މިކަން ކުރަން ތިބި ބަޔަކާ ވެސް ވާހަކަ ދައްކާލައިގެން ކީއްވެގެންތޯ މަސްވެރިކަމޭ އޭރު އަޅުގަނޑުމެން ފާސްކުރިއިރު މަސްވެރިކަމުގެ ދަށުން އޭރު އެ ބޭފުޅުން ފާނަމަސްވެރިންނަށާއި އެހެން މަސްވެރިންނަށް ނުދެއްވާ ވަކި ބަޔަކަށް ދެއްވީ ކީއްވެގެންތޯ. އެ ސުވާލު އަޅުގަނޑުމެން ސާފުކޮށްލަންޖެހޭ ކަށްނޭނގެ. ދެން އެއަށް ބޭސްކޮށްފައި އަޅުގަނޑުމެން ކޮމިޓީން އަޅުގަނޑުމެންނަށް ކޮމިޓީން އެއް އޮޕީނިއަނެއް ބޭނުންނުވާ ކަމަށް ވަންޏާ އަޅުގަނޑުމެން ކޮމިޓީ ރިޕޯޓު ދިޔައިމާ މަޖިލީހުގެ ފްލޯ އިން ނޫންތޯ ނިންމާނީ. މި ފުޅާކުރާނީތީ ހަނިކުރާނީތޯ. އަޅުގަނޑު ހިތަށްއަރަނީ އަޅުގަނޑުމެން މި ކުރާ މަސައްކަތް ބިނާކުރަނިވި ގޮތަކަށް ދާނީ މުޤައްރިރު މިހާރު އިންކުއަރ ކުރައްވާފައި ހުރި މަޢުލޫމާތުތައް ލިބިގެން ދެން ފިޝަރީޒް މިނިސްޓްރީ އާ ވެސް އެކީގައި އަޅުގަނޑުމެން އިށީދެފައި ވާހަކަދައްކާފައި، އޭގެ އަލީގައި އަޅުގަނޑުމެން އަލުން މީތި ޑިސްކަސްކޮށްލަންވީ ކަށްނޭނގެ. އީވަން މީގެ ނޭޗަރ އަކީ ކޮބައިތޯ. ނުވަތަ މީގެ ރެސިޕިއަންޓުންނަކީ ކޮބައިތޯ ބަލަން ވެސް އިނގޭތޯ. އެއީ ޤާނޫނީ ޑެފިނިޝަނަށް ބަލައިފި ކަމަށް ވަންޏާ  ހަމަ މި މަސްވެރިކަމަކީ ވަރަށް ފުޅާ އިނގޭތޯ . ހަމަ ރިޔާޟު ވެސް ޙަމްޒާ ވެސް އެ ވިދާޅުވި ގޮތަށް ހަމަ ދައުލަތުގެ ފައިސާއަކީ ހުރިހާ މީހުންގެ ފައިސާ. އެހެންވެއްޖެ ކަމަށް ވަންޏާ އޭގެ ޒާތުގައި ވަރަށް ސްޓްރޯންގ މެރިޓަބެއް ކީއްވެގެންތޯ ވަކި ފާނަ ނޫނިއްޔާ ވަދާ ދާ މީހުންނަށް ނޫނީ އެހެން މީހުންނަށް ނުލިބޭންވީ ވެސް. އެހެންވީމާ، އެ ހުރިހާ ކަމެއް އެހެން އޮއްވަ ވެސް ހަމަ ރައްޔިތުންގެ މަޖިލީހުން ނިންމާފައި އޮއްވާ ސަރުކާރުން މީގެކުރިން އެ ނުހިމަނާ މި ދިޔައީ ކީއްވެގެންތޯ އެ ބޭފުޅުން އޭރުގެ ވިސްނުންފުޅުހުރި ގޮތަކާއި، މިހާރު ގެންގުޅުއްވާ ޚިޔާލުފުޅެއް އަޅުގަނޑުމެންނަށް އަންޑަސްޓޭންޑު ވީމާ، އޭގެ އަލީގައި ކަށްނޭނގެ އަޅުގަނޑުމެން ދެން ގޮތެއް ނިންމަންވާނީ. އަޅުގަނޑު ހަމަ އެ ސަޖެސްޝަނާ އެކީ ދެން ތި މަޢުލޫމާތު އަވަހަށް ގެނެސްދެއްވާށޭ. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، އަޅުގަނޑު ވަރަށް ތާއީދުކުރާ ކަމެއް އަޅުގަނޑުމެން ޤަބޫލުނުކުރާ ކަންކަމުގެ ވާހަކަ މިތާ ދެއްކުން ވެސް.  ޤަބޫލުނުކުރާނެ ވާހަކަ ވެސް، އެއީ އޭރުން އަޅުގަނޑުމެންނަށް ކަންތައްތައް އިނގޭނީ. ފަސޭހަކޮށް ޓްރާންސްޕޭރެންޓުކޮށް ކަންތައްތައް ގެންދެވޭނީ. ދެން މީގައި ރެސިޕިއަންޓާ ބެހޭ ގޮތުން ވާހަކަދައްކާއިރު އަޅުގަނޑަށް ހީވަނީ އިލްޔާސް ލަބީބު އެ ހުށަހެޅުއްވި ޚިޔާލުފުޅު ވަރަށް ރަނގަޅު ޚިޔާލުފުޅެއް ހެން.  އަޅުގަނޑަށް ފެންނަނީ ހަމަ ފިޝަރީޒް މިނިސްޓްރީގެ ކަމާ ބެހޭ ބޭފުޅުންނަށް ކޮމިޓީ އަށް ދަންނަވަން. އެއީ ސިޓީބިޓީ މި ކަންތައްތައް ކުރުން ވެސް އެއީ ހަމަ އޮތްކަމެއް. އޭގެއިތުރަށް ހަމަ ދަންނަވައިގެން މީގައި އަޅުގަނޑުމެން ވެސް އެބަޖެހޭ މީގައި ހަމަ ވަރަށް އިންފޯމްޑު ޑިޒިޝަނެއް ނަގަން… އިނގޭތޯ. އަޅުގަނޑުމެން މި އުޅެނީކީ އެއްވެސް ބަޔަކު މި ނެޓުން ދޫކޮށްލާކަށް ވެސް ނޫން. މިކަމާ ނުގުޅޭ މީހުން މީގެ ތެރެއަށް ވައްދާކަށް ވެސް ނޫން. އެހެންވީމާ މާދަމާ ބުރާސްފަތި. މާދަމާ ވެސް އަޅުގަނޑު އަޅުގަނޑުގެ މައްސަލަ އެއް ނެތް. ހަމަ މާދަމާ 11:15ގައި ބޭއްވިޔަސް ނޫނީ ދެން އާދީއްތަ ދުވަހު ހޯމަ ދުވަހު ބޭއްވިޔަސް. ހޯމަ ދުވަހަށް. ފިޝަރީޒް މިނިސްޓްރީ ބޭފުޅުންނަށް ހަމަ ދަންނަވަން. އެއީ އެ ބޭފުޅުންނަކީ ޙަޤީޤަތަށް ބަލާއިރު މަސްވެރިކަމުގެ ކަންތައްތަކުގައި ހަމަ މަސްވެރިންނަށް ރަނގަޅުގޮތް ހޯއްދަވައިދެއްވަން ސަރުކާރުގެ ސިޔާސަތެއްގެ ދަށުން މަސައްކަތްކުރައްވުމުގައި ތިއްބެވި ބޭފުޅުން. އަޅުގަނޑުމެންނަކީ އެކަމަށްޓަކައި އެހީތެރިވެދޭން ފައިސާ ސޭންކްޝަންކުރުމާއި އެހެން ކަންތައްތަކަށް ބޭނުންވާ ޤާނޫނުތައް ވެސް ފާސްކޮށްދޭން ތިބި މީހުން. އެހެންވީމާ، އެ ބޭފުޅުން ކޮބައިތީ ދެކެވަޑައިގަންނަވާ ގޮތަކީ މި ހުރިހާ ވާހަކަ އެއް ދައްކާފައި އާޚިރުގައި އަޅުގަނޑުމެން ނިންމާނީ. ރަނގަޅު ވާހަކަ އެއް އަޅުގަނޑުމެން ނިންމާނީ. ސިޓީ މިހާރު ބައްލަވާ ސިޓީގައި މިހާރު ދެ ފޮޅުވަތުގެ ޖުމްލައަކުން ނިންމާލެއްވީ. އަޅުގަނޑުމެން ކުރަންހުރި އެތައް ސުވާލެއް އެބަހުރި. ކީއްވެހެއްޔޭ މިސާލަކަށް ކައްޓެޅި އަށް ދާ އުޅަނދުފަހަރު މީގައި ނުހިމެނޭންވީ. އެހެންނޫންތޯ.  އެހެންވީމާ، އެ ގޮތަށް ބަލާފައި އަޅުގަނޑު ހަމަ ވަރަށް ބޮޑަށް އިލްޔާސް ލަބީބުގެ ވާހަކަފުޅަށް ތާއީދުކުރަން. އަޅުގަނޑުމެން ފިޝަރީޒް މިނިސްޓްރީގެ ބޭފުޅުންނަށް ދަންނަވަން ހޯމަ ދުވަހުގެ ކޮމިޓީ އަށް ޝުކުރިއްޔާ. 

ރިޔާސަތުން ވާހަކަދެއްކެވުން:

އެހެންވީމާ، އަޅުގަނޑު އިދާރާގެ ބޭފުޅުންގެ އަރިހުން އެދެން ފިޝަރީޒް މިނިސްޓްރީގެ ބޭފުޅުންނަށް ދަންނަވާލަން. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އާދެ، އަޅުގަނޑުމެން މިހާރު ދެން ރެސިޕިއަންޓުން ކަނޑައަޅަންވެގެން މި ބައްދަލުކުރާ ބައްދަލުކުރުމަށް ވެސް އަޅުގަނޑު ތާއީދުކުރަން ހޯމަ ދުވަހުގެ ޖަލްސާ ބާއްވަދިނުމަށް އެދެން. 

ރިޔާސަތުން ވާހަކަދެއްކެވުން:

އެހެންވީމާ، އަޅުގަނޑު މި ފިޝަރީޒަށް ކުރިން ވެސް އެދިލައްވާފައި ހުރި މަޢުލޫމާތުތައް އެ މަޢުލޫމާތު އިރާދަކުރެއްވިއްޔާ މަންޑޭ އާ ހަމައަށް ފޯރުކޮށްދެވޭތޯ މަސައްކަތް ކުރާނަން. ހުރިހާ ބޭފުޅުން ފައިލަށް ގެނެވޭތޯ. ދެން ހަމަ އެއާއެކީގައި އެ ބޭފުޅުންނަށް ވެސް ހޯމަ ދުވަހުގެ 11:15އަށް އެވެއިލަބަލްތޯ އަޅުގަނޑުމެން ބަލާ އެ ގޮތަށް އެކަން އެގޮތަށް އޮތް ކަމަށް ވަންޏާ އެ ޖަލްސާ ބާއްވާނީ. 9:30 އަށް. ދެން އެ ހުރިހާ މަޢުލޫމާތެއްގެ އަލީގައި އަޅުގަނޑުމެން ޑިޒިޝަނެއް މޭކުކުރާނީ. އެހެންވީމާ، މިއަދުގެ މާލިއްޔަތު ކޮމިޓީ ނިމުނީ.

